
Жуырда «Арал те-
ңізі бассейнінде кли-
маттың өзгеруіне бе-
йімделу және оның 
салдарын жеңілдету 
жөніндегі бағдарла-
ма» (CAMP4ASB) жо-
басын жүзеге асыру 
шеңберінде Орталық 
Азия аймақтық эколо-
гиялық орталығының 
(ОАӨЭО), Қазақстан 
мен Өзбекстандағы 

Б
Ә

Р
Е
К
Е
Л

Д
І!

атанды

Бүгінгі таңда экология тақырыбы күн 
тәртібіне шықты. Оған әлемдегі және еліміз-
дегі қоғамдық ұйымдардың, бірлестіктердің, 
қорлардың қосып жатқан үлесі де көп. Осы 

орайда істелген жұмыстарды жалпақ 
жұртқа жеткізіп жүрген тілші, блогер-
лердің үлесі де аз емес.

ситетінің қолдауымен 
«Қазақстан көміртегі-
сіз болашақ жолында»  
атты республикалық 
эссе және журналис-
тік жұмыстар байқауы 
ұйымдастырылды. 

Б а й қ ау ғ а  ө т к е н 
жылы қыркүйект ің 

үнемдеу, ауыл және мал 
шаруашылығында ме-
тан шығарындыларын 
азайту, азық-түлік қауіп-
сіздігін сақтау, тағы да 
басқа тақырыптарды 
көтерген журналистік 
жұмыстар қабылданды. 
Оған еліміздің түкпір-

түкпірінен 60-тан аса 
материал түскен. 

С а р ап ш ы л а рд ы ң 
және әділқазылардың 
бағасы бойынша атал-
мыш байқауға қатыс-
қан әріптесіміз Қажет 

kz сайттарында жария-
ланған  экология тақы-
рыбындағы мақалалары 
бойынша үздік журна-
лист болып танылды. 23 
желтоқсан күні Алма-
ты қаласындағы Қазақ- 
стан-неміс университе-
тінде өткен марапаттау 
шарасында әріптесіміз 
диплом мен сыйлықтар 
алып, мәртебесі өсіп 
қайтты. Дәл осындай Әріптесіміз

«Үздік журналист»

1-нен желтоқсанның 20-
сына дейінгі аралықта 
жарияланған, тұрмыста, 
шағын кәсіпорындар-
дың жұмысында және 
үй шаруашылығы жағ-
дайында жаңартыла-
тын энергияны пайда-
лану, өндірісте энергия 

марапат республикада 7 
тілшіге табысталды.

Бұл біздің газеттің 
де жетістігі. Алдағы 
уақытта да оқырман-
дар қызыға оқитын ел 
мен жер келешегі үшін 
кемел ой түйген мате-
риалдар газет пен сайт 
парақшасынан түспей-
тін болады. 

ӨЗ ТІЛШІМІЗ

«Nur Otan» партиясы-
ның өңірлік филиалдарын-
да өткен шараға мемле-
кеттік, мемлекеттік емес 
органдардың, тұрғындарға 
әлеуметтік қызмет көрсе-
тетін қоғамдық бірлестік-
тер, «Азаматтарға арналған 
үкімет» мемлекеттік корпо-
рациясы, облыстық жұмыс-
пен қамту және әлеуметтік 
бағдарламалар басқар-
масы және мемлекеттік 
әлеуметтік сақтандыру қо-
рының өкілдері қатысты. 

ЖИНАҚ ҚҰНСЫЗДАНБАЙДЫ
Ш а р а  б а р ы с ы н д а 

«БЖЗҚ» АҚ мамандары 
келушілерге зейнетақыны 
жоспарлаудың жолдарын 
түсіндіріп, мобильді қосым-
шаның мүмкіндіктері тура-
лы толық ақпарат берді. 
Зейнетақы калькуляторы 
келушілер арасында ерек-
ше сұранысқа ие болғаны 
соншалық, көпшілік қо-
сымшаны ұялы телефон-
дарына жүктеп, қызметін 
пайдаланып көрді. 

«Жинақтар құнсызда-

нып кетуі мүмкін» деген 
теріс пікір көпшілікті алаң-
датқанын осы шара бары-
сында білдік. Қор қызмет-
керлері мұндай жағдай 
орын алуы мүмкін емес 
екендігін түсіндірді. Мұнда 
әрбір салымшының аты-
на жеке зейнетақы шоты 
ашылып, оған зейнетақы 
жарналары мен инвести-
циялық табыс түсіп отыра-
тындығы айтылды. Жинақ 
ақша әрбір салымшының 
меншігі екенін тілге тиек 

еткен қызметкерлер елде-
гі зейнетақы жинақтары-
ның сақталуын қамтама-
сыз ететін бірегей модель 
жұмыс істейтінін жеткізді. 
Соған сәйкес мемлекет 
инфляция деңгейін еске-
ре отырып, жарналардың 
міндетті түрлерінің нақ-
ты енгізілген мөлшерінде 
сақталуына кепілдік бере-
тіндігі сөз етілді.

Аталмыш шара еліміз 
бойынша жоғары деңгей-
де өтті. Қатысуға ниет 
білдірушілер көп болды 
және олар жинақтаушы 
зейнетақы жүйесі мен Қор 
қызметіне ерекше қызығу-
шылық танытты. Сондай-
ақ, Ашық есік күні соңында 
барлық қатысушыға арна-
йы бағалау сауалнамасын 
толтыру ұсынылды. Сауал-
намада келтірілген пікір-
лер мен ұсыныстардың 
барлығы жақын уақытта 
ескерілетін болады. 

«БЖЗҚ» АҚ 
баспасөз орталығы

БІРЫҢҒАЙ ЖИНАҚТАУШЫ ЗЕЙ-
НЕТАҚЫ ҚОРЫНЫҢ САЛЫМШЫЛА-

РЫНА АРНАЛҒАН АШЫҚ 
ЕСІК КҮНІ ӨТТІ.

Шараны орталық директоры 
Алуа Жанатайқызы ашып, бұл 
ойынның Жастар жылы аясында 
облысымызда алғаш ұйымдасты-
рылып отырғанын атап өтті. 

– Әрбір жас туған жерін сү-
йіп, өз өлкесінің тарихын жете 
білуі керек. Осыған орай өткен 
жылы оқу бағдарламасына қо-

сылған «Өлкетану» оқулығын 
негізге алып, алғырлар мен тап-
қырлар клубы ойынын өткізуді 
жөн көрдік. Әрі ол арқылы жас 
мамандардың бұл пәнге деген 
қызығушылығы мен білімін арт-
тыруды, оқулықты қаншалықты 
деңгейде меңгергендігін білу мақ-
сатын көздедік. Бұл шара шығар-
машыл мамандарды да анықтап, 
олардың ары қарайғы дамуына 
септігін тигізеді деген ойдамыз. 

Әр жас маман өзімен бірге 

жаңа леп ала келеді. Бүгінгі ойы-
нымыз да қызықты, тартысты 
өтеді деп сенеміз, – деді ол.

Сайысқа 18 команда қатысып, 
«Өлкетану. Алматы облысы» оқу-
лығы негізінде туған өлкелерінің 
өзіндік ерекшелігін насихаттады. 
Шара алғырлар мен тапқырлар 
клубы ойыны негізінде өткен-
діктен қатысушылар оқулықтың 
ерекшелігін, мектептегі түрлі 
қызықты жайттарды қатыстырып, 
әдемі әзіл-қалжың түрінде жеткіз-
ді. Осы орайда олар «Шежірелі 
туған өлкем» таныстырылымы, 
капитандар байқауы, «Өлке ты-
нысы» шығармашылық кезеңдері 
бойынша сайысқа түсті. 

Әр аудан-қаладан келген құ-
рама командалар ойынына ар-
найы бекітілген әділқазылар 
алқасы әділ бағасын берді. Атап 
айтар болсақ, барлық сыннан 
сүрінбей өткен Көксу ауданы 
1-орынды, Жамбыл, Қаратал 
аудандары 2-орынды, Сарқан, 
Талғар аудандары мен Текелі 
қаласы 3-орынды еншіледі. Ал, 
Қарасай ауданы «Ең бірлескен 
команда», Іле ауданы «Ең көңілді 
команда», Алакөл ауданы «Ең 
алғыр команда»,  Еңбекшіқазақ 
ауданы «Көрермен көзайымы» 
номинацияларын иеленді. Же-
ңімпаздар арнайы дипломдармен 
марапатталды.

ЖАС МАМАНДАР 
САЙЫСЫ

Облыстық білім беруді дамыту оқу-әдістемелік 
орталығының ұйымдастыруымен «Жетісу ғажайып-
тары» атты  жас мамандардың алғырлар мен тап-
қырлар клубы ойыны өтті. Сайыс педагогтардың 
мәртебесін арттыру, жас мұғалімдердің шығарма-
шылық әлеуетін дамыту, олардың қарым-қатынас 
кеңістігін кеңейтуді көздеді. 

Алма ЕСЕНБАЕВА

Аталған баспана «Тұр-
ғын Үй Құрылыс Жинақ 
Банкінің» «Өз үйім» атты 
бағдарламасы аясында са-
лынады. Жалпы, облыста 
10 нысанды пайдалануға 
беру жоспарланған. Олар-
дың ішінде 128 пәтерлі екі 
көпқабатты үй Қапшағай 
қаласында орналасқан. Бұл 
«DIFT GROUP» ЖШС-нің 
TENIZ TOWERS тұрғын 
үй кешені және жеке кәсіп-
кер Светлана Субалованың 
«BALSU LUX» тұрғын 
үй кешені. Бұл үйлердің 
құрылысы бүгінде қызу 
жүріп жатыр. 

Шара аясында журна-
листер қаладағы салынып 
жатқан тұрғын үй нысан-
дарын аралап көрді. Олар 
алдымен «Ивушка» ық-
шамауданы мен Степная 
көшесі, № 4 жер телімінде 
салынып жатқан 60 пәтерлі 
5 қабатты үйдің құрылыс 
жұмыстарымен танысты. 
Бас мердігер болып та-
былатын «DIFT GROUP» 
ЖШС директоры Жам-
был Баятар құрылыс ма-
териалдарының сапасына, 
дыбыс өткізбес қабырға-
лары мен орналасу жері-
нің қолайлылығына мән 
беріп отырғандарын айтты.  
– «Өз үйім» бағдарлама-
сы «Тұрғын Үй Құрылыс 
Жинақ Банкінің» салым-
шыларына жаңа ғимарат-

тардан бірегей жағдайлар-
да тұрғын үй сатып алуға 
мүмкіндік береді. Пәтерлер 
нарықтық бағадан арзанға 
сатылады. Бағдарлама бас-
қа жылжымайтын мүліктің 
болуына мүмкіндік береді. 
«Өз үйім» бағдарламасына 
қатысу үшін ең төменгі 
төлем тұрғын үй құнының 
50 пайызын құрайды. Несие 
мөлшерлемесі жылдық 7% 
құрайды, содан кейін 5% 
дейін төмендейді. Мыса-
лы, TENIZ TOWERS-тен 
пәтер сатып алған кезде 
несие бойынша ай сайын-
ғы төлем орташа есеппен 
58 333 теңгені құрайды, 
– деді Алматы облысы бо-
йынша ТҮҚЖБ бизнес-
ті дамыту бөлімінің бас-
шысы Дәурен Есембеков. 
     «Өз үйім» бағдарламасы 
бойынша пәтерлерді әске-
ри қызметкерлерге «Әске-
ри баспана» бағдарлама-
сы аясында алуға болады. 
Тұрғын үй жәрдемақысын 
алушыларға несиелеудің 
келесі кезеңі 2020 жылдың 
бірінші жартыжылдығында 
басталады. Әскери қыз-
меткерлер жеке баспанаға 
тұрғын үй жинақ жүйесіне 
қатысу арқылы ие бола ала-
ды. Оларға арналып төлем 
қабілеттілігін растау рәсімі 
жеңілдетілді. Тұрғын үй 
құнынан 15% минималды 
алдын ала төлем, несие 
мөлшерлемесі жылдық 8% 
құрайды. Несие ай сайын-
ғы тұрғын үй төлемдері 
есебінен төленеді, әскери 

қызметкерлер кірістерінің 
көп бөлігін қарызды төлеу-
ге жұмсамайтынын айтты.

«Тұрғын Үй Құрылыс 
Жинақ Банкінде» депозит 
ашқаннан кейін салымшы-
лар жеңілдетілген шарттар-
мен несие алу мүмкіндігі-
не ие болып қана қоймай 
алғашқы жарнаны төлей 
алады. Бұған мемлекет пен 
банктің өзі жыл сайын 2% 
мөлшерлеме салым салу ар-
қылы көмектеседі. Ол жыл 
сайын салымшылардың 
шоттарына 20% сыйлықақы 
төлейді. Бұл бонус 200 АЕК 
немесе 505 000 теңгеден ас-
пайтын мөлшерде болмақ. 
Мəселен, жыл соңына дейін 
505.000 теңге шотыңызға 
салсаңыз, 101.000 теңге 
сыйлықақы түседі. Осы 
орайда «Отбасылық пакет» 
өте тиімді. Отбасының əр 
мүшесіне 2 млн. теңгені 
төрт бөліп шотқа салса, 
404.000 теңгеге қаражаты 
ұлғаймақ. Сондықтан, 2019 
жылдың қорытындылары 
бойынша ТҮҚЖБ клиент-
тері үшін сыйлықақының 
максималды мөлшерін алу 
үшін 2019 жылдың 31 жел-
тоқсанына дейін депозитті 
толтырып үлгеру қажет. 

Осындай мағлұматтар-
ды алған қала тұрғындары 
алғашқы жарна, жеңілде-
тілген несие, шоттарына 
төленетін сыйлықақы мөл-
шері жайлы ақпараттармен 
толықтай танысты.  

Қапшағай қаласы

2020 жылы Алматы облы-
сында «ТҰРҒЫН ҮЙ ҚҰРЫЛЫС 
ЖИНАҚ БАНКІ» салымшылары-
на 500 пәтер ұсынылады. Дәл 
осындай хабармен Қапшағай 
қаласында банк қызметкерлері 
брифинг өткізді.

Мақпал МЫСА

ӘЛЕУМЕТ

СҰХБАТ

БАЙҚАУ

– Бақыт Жексембіұлы, мерекелеріңіз 
құтты болсын! Осы жылдар ішінде 
біраз түйткілді мәселе өз шешімін 
тапты деуге толық негіз бар. Өткенге 
көз жүгіртіп, қарбаласқа толы жыл-
дарды ой елегінен бір өткізсеңіз. 
– Құттықтауыңызға рахмет! Жергілікті өкілді 

органдар қызметінің тиімділігін арттыру қазіргі 
жағдайда маңызы зор міндет болып отыр. Өйткені 
мәслихаттар Қазақстан Республикасының қолданыс-
тағы заңнамасына сәйкес халықтың еркін білдіретін, 
өңірлерді әлеуметтік-экономикалық реттеудің елеулі 
өкілеттіктеріне ие бірден-бір құрылым. ҚР жергілік-
ті өзін-өзі басқару жүйесінің даму тарихы жергілікті 
өкілді және атқарушы органдардың әрдайым ортақ 
міндетті шешіп келуінің өзі үлкен жетістік дер 
едім. Мысалы, егемендік алған жылдары мәслихат 
қызметкерлері жергілікті экономиканың күрт құлды-
рауымен және жаппай жұмыссыздыққа байланысты 
мәселелерді шешуге мәжбүр болды. Қазір заман 
түзелген кезде де бюджет қаражатының тиімді пай-
далануы, мемлекеттік қызметтер сапасын арттыру, 
қоғамдық кеңестердің жұмысын қамтамасыз ету 
сынды экономиканың және азаматтық қоғамның 
дамуымен байланысты мәселелерді шешуге ден 
қоямыз. Тәуелсіздіктің алғашқы жылдарында ха-
лықтың көтерген мәселелері тұрмыстық жағдайдың 
төңірегінде болса, қазір жалпы жұртшылыққа ортақ 
ауызсу, мектеп, жол секілді маңыздылығы жоғары 
мәселелер жиі көтеріледі. Естеріңізде болса, тоқса-
ныншы жылдары халық «жұмыс керек, еңбекақы-
мыз көбейсе, баспана қажет» деген пікірлерді жиі 
айтса, қазір жұрт жеке басынан гөрі мектеп салу, 
білім ордаларын, Мәдениет үйлерін күделі жөндеу-
ден өткізу секілді мәселелерді көтереді. Бұдан біз 
халықтың әл-ауқаты көтеріліп, инфрақұрылымның 
дамуына назар аудара бастағанын байқаймыз. Осы-
нау жұмыстарға мәслихат депутаттары өз үлестерін 
қосып, халықтың зор сеніміне ие болып отыр.

– Әрине, мәслихат қызметкерлерінің 
мойнына артылар жауапкершілік жүгі 
қашанда ауыр. Қазіргі таңдағы депу-
таттық құрам жайында айтсаңыз.
– Қазіргі уақытта жергілікті өкілетті орган-

дардың алтыншы шақырылымы белсенді жұмыс 
үстінде. Бірінші шақырылымда 21 депутаттан 
құрылған Қаратал аудандық мәслихатында бүгінгі 
күні 13 депутат белсенді қызмет атқаруда. Олар-
дың он екісі «Нұр Отан» партиясының мүшесі 
болса, бір депутат «Ауыл» партиясының мүшесі. 
Өткен 25 жыл ішінде мәслихатқа өндіріс, ауыл-
шаруашылығы, денсаулық сақтау, білім беру және 
мәдениет салаларының таңдаулы өкілдері депутат 
болып сайланып келеді. Олар өздерін халықтың 
мұң-мұқтажын, талап-тілектерін іске асыра алатын 
абыройлы халық қалаулысы ретінде көрсете білді. 
Халыққа жасаған еңбегім еш кеткен жоқ. Аудандық 
мәслихаттың екі шақырылымының мәслихат хат-
шысы, «Құрмет» орденінің, Құрметті профессор 
атағының иегері, Қаратал ауданының Құрметті аза-
маты атандым. Мен ғана емес, ауылшаруашылығы 
ғылымының кандидаты, «Құрмет» орденінің иегері, 
Қазақстан корейлері қауымдастығының Талдықор-
ған филиалының төрағасы Владимир Ли, үшінші 
шақырылымнан аудандық мәслихат депутаты, ал 
бүгінде Алматы облыстық мәслихатының депутаты, 
«Құрмет» орденінің иегері Базархан Байтаев сынды 
азаматтар лайықты марапатқа ие болып отыр. Со-
нымен қатар, бірінші шақырылымның депутаттары 
К. Жазықбаев, Г. Қосжанова, Н. Пак, Р. Өтегенов, 
екінші шақырылымның мәслихат хатшысы қызметін 
белсенділікпен атқарған тіл жанашыры Ж. Тебері-
ков, сол шақырылым депутаттары Қ. Рымжанов, Ж. 
Саржанова,  В. Спиридонова, Б. Жиенбаев, үшінші 
шақырылымның депутаттары Қ. Әміренов, М. Же-
бегенов, Р. Тәпенов, А. Шмелева, төртінші шақыры-
лым депутаттары Л. Котова, А. Пұсырманов сынды 
азаматтар өз кәсіптерімен қоса депутаттық мандат-
тарын да абыроймен атқарды. Ерекше айта кетер-
лігі, төртінші шақырылымда халықтың сенімінен 
шығып, бесінші шақырылымға қайта сайланған С. 
Дәркенбаева,      Ұ. Досмолданова, М. Тілеубай, Ю. 
Мальгин И. Молжігітов сынды халық қалаулылары-
ның атын ерекше атауға болады. Ең алғаш құрылған 
мәслихаттың тізгінін ұстап, бірінші шақырылымның 
мәслихат хатшысы, ал екінші және үшінші шақы-
рылымдарда мәслихаттың тексеру комиссиясының 
төрағасы болған Болат Байтілеуов пен үшінші және 
төртінші шақырылымдардың мәслихат хатшысы 

болған, Алматы облысы мен Қаратал ауданының 
Құрметті азаматы Мақсат Рақымбаевтың есімде-
рін мәслихатпен тығыз байланыстыруға болады. 
Үлкен құрметке ие болып, депутаттық мандатын 
абыроймен атқара білген, ауданның әлеуметтік-э-
кономикалық дамуына үлкен үлес қосып, қоғамдық 
өмірге белсене атсалысқан, өмірден озған Рысбек 
Жұмашев, Тайтілеу Сәрсембекова, Асылбек Пұ-
сырманов, Афанасий Эм, Қайрат Рысқұлов, Юрий 
Мальгин, Исатай Молжігітов сынды азаматтар да 
халық сенімінен шыға білген еді. Кейінгі жылдары 
депутаттар корпусы білікті мекеме басшылары 
мен білімді жастар Біржан Құмаров, Әміржан 
Андасбаев, Алтай Смаилов, Асқар Пұсырманов, 
Жандос Теңелбаев, Гүлшәкира Құйқалақова, Саят 
Төлеубеков есебінен толысты. 

– Қоғамдық кеңестің құрамын депу-
таттар бекітеді. Осы бағытта қандай 
шаралар атқарылды? 
–  Елбасы Н. Назарбаевтың «100 нақты қадам» 

– Ұлт жоспарының 99-қадамында атап көрсетілген, 
«Қоғамдық кеңестер туралы» Заңда айқындалған 
міндетті жүзеге асыру мақсатында аудандық Қо-
ғамдық кеңес құрылды. Үкіметтік емес ұйымдар 
мен қоғамдық бірлестік өкілдері және жекелеген 
адамдардың өзін-өзі ұсынуы арқылы қалыптасты-
рылатын кеңестің құрамын мәслихат сессиясында 
депутаттар ашық дауыс беру жолымен 3 жылдық 
мерзімге бекітеді. Қоғамдық кеңес мүшелері өз мін-
деттерін мінсіз атқарды. Олар аудандағы көптеген 
тұрмыстық-әлеуметтік мәселелердің оң шешімін 
табуына, атқарушы билік пен әлеумет арасындағы 
келісім мен түсінушілікті жандандыра түсу тә-
різді түйткілдерді тарқатуға себепкер болды. Бұл 
құрылым аз уақытта жергілікті өзін-өзі басқару 
тәртібінің бір саласы есебінде азаматтық ақылдасу 
алаңына айналып үлгерді. Құрамына тек депутаттар 
кіретін тұрақты комиссиялар мәслихаттар жұмысы-
ның тағы да бір маңызды тармағы саналады. Күн 
тәртібіндегі барлық маңызды мәселелер алдын ала 
осы комиссиялардың қарауына ұсынылып, жан-
жақты қызу талқылаудан өтеді. Осы арқылы шағын 
және орта бизнес саласын дамытуды жолға қою, заң 
шеңберінде оларды қаржыландыру, ауылшаруашы-
лығы кооперативтерін дамыту мәселелерін назарда 
ұстайды. Сондай-ақ, тұрғындар денсаулығын сақтау, 
білім және мәдениет салаларының қолжетімділігі 
мен олардың заманауи талаптарға сәйкестігіне аса 
мән береді. Депутаттық корпус жергілікті атқарушы 
органдармен бірлесе отырып, облысымыздың әлеу-
меттік-экономикалық және рухани өсу жолындағы 
бағдарламаларын жүзеге асыруға және бұл мақсатқа 
жұмсалатын қаржының мақсатты игерілуін қадаға-
лап отырады. 

– Сіз үшін мәслихаттың 25 жылдығы 
несімен ерекше? Осы жылдар ішін-
де тәжірибе жинақталып, мәслихат 
маңызы зор үлкен саяси күшке ай-
налғанын білеміз. Мерекеге орай 
әріптестеріңізге айтар тілегіңіз. 
–  Иә, мәслихаттардың 25 жылдығы – өткен 

істерге марқайып, жинаған іс-тәжірибені бағамдай 
ой қорытып, есеп беретін кезең ғана емес, бұл 
– алға ауқымды жоспарлар жасап, әлеуметтік да-
мудың болашақ бағыт-бағдарларын айқындайтын 
жауапты уақыт. 25 жылдың ішінде құрамында әр-
түрлі салада еңбек ететін халық қалаулылары бар 
аудандық, облыстық мәслихат өңірдің әлеуметтік-
экономикалық, қоғамдық-саяси өмірінде маңызды 
істердің жүзеге асуына зор үлесін қосты. Сессия 
отырыстарында маңызды шешімдер қабылданып, 
ол өңірдің әлеуметтік жағдайын түзеуге ықпал етті. 
Елдің ілгері дамуы үшін еңбек ететін органның 
назарынан қоғамдағы өткір мәселелер, жұрттың 
мұң-мұқтажы ешуақытта тыс қалған емес. Де-
путаттар Елбасы алға қойған саяси-әлеуметтік 
бастамаларды жүзеге асыруға сүбелі үлес қоса бе-
реді. Аудандық мәслихаттың барлық шақырылым 
депутаттарын барлық деңгейдегі мәслихаттардың 
25 жылдық мерейтойымен шын жүректен құттық-
таймын! Халық пен билік арасындағы алтын көпір 
болып отырған әріптестеріме зор денсаулық, қажы-
мас қайрат, мол бақыт тілеймін. Бірлігіміз бекем, 
тірлігіміз түзу болып, тәуелсіз еліміздің абыройы 
арта берсін! 

–  Әңгімеңізге рахмет! 
Сұхбаттасқан Асхат ӨМІРБАЕВ

Қаратал ауданы 

Биыл – Қазақстан Республи-
касы мәслихаттарының құрыл-
ғанына 25 жыл. Осынау ширек 

ғасыр аралығында халық қа-
лаулылары елдің мұң-мұқтажын 
тыңдап, әлеуметтік мәселелерді 
шешуге атсалысты. Мерейтойға 
орай Қаратал аудандық мәсли-

хат хатшысы Бақыт СМАИЛОВҚА 
жолығып, тілдескен едік.

ӨЗ ҮЙІМ – 
ӨЛЕҢ ТӨСЕГІМ

ЖӘДІГЕР

ӘНШІ РЕДАКТОР
ның меңгерушісі қызметтерін 
атқарды.

Сталиндік репрессия бастал-
ған жылдары Сара да сотты бол-
ды. Жұбайы Ораз Исаевпен бірге 
қамауға алынып, тоғыз айдай 
темір торда отырды. Кейін На-
дежда Крупскаяның араағайын 
болуымен абақтыдан босады. 
Ал жан жары Ораз Исаев ату 
жазасына кесілді. 

Қанқұйлы 30-шы жылдардың 
соңынан бастап Сара Есова ке-
йінгі өмірін музей ісіне арнады. 
Алматыдағы Орталық музейдің 

қарапайым қызметкерінен му-
зей директорына дейін көте-
рілді. Сол жерден зейнетке 
шығып, 1984 жылы дүние 
салды.

Жақында Ресейдегі 
Ұлттық музыка музейінің 
электронды қорын ақта-
рып отырып, Сара Есова-
ның екі грампластинкасы 
сақталғанын байқадық. 
Қазақ әндерін жинақта-
ған Александр Затаевич 
Сараның орындауындағы 
бірнеше әнді жаздырып 
алыпты. Соның бірі – «Ду-
дарай» (домбырада сүй-
мелдеген Жүсіпбек Еле-
беков) мен «Сұрша қыз».  
1935 жылы дайындалған 
дүниелер көзге оттай ба-
сылды. 

Сара апамыздың әншілік 
қыры барын бұрыннан білуші 

едік. Бірақ дауысы сақталғаны 
олжа болды. 

Сара Есова өзі ән салып қана 
қоймай, әншілерді, өнер адамда-
рын үнемі қолдап-қуаттап отыр-
ды. Әсіресе, Әміре Қашаубаев-
тың өнерін жоғары бағалады. 
Әміренің бейітін тауып, басына 
белгі қойғандардың бірі осы 
Сара екені айтылып жүр. Сұлу да 
сырбаз Сара туралы ел арасында 
жылы әңгімелер көп. С. Есованың 
шешендігіне Бауыржан Момыш-
ұлы жоғары баға берсе, Сәкен 
Сейфуллин жыр арнаған. 

Өкінішке қарай, Сара апа-
мыздың жиған-тергені, жазып 
қалдырған мол мұрасы әлі толық 
жинақтала қоймады. Алдағы 
2023 жылы Сара Есованың 100 
жылдық мерейтойы келе жатыр. 
Сол кезде ескеру керек шығар, 
бәлкім?!

Серікбол ХАСАН

Ілгеріде «Қазақ пен қазан» кітабын шығарғанда «Қазақ-
тың алғашқы журналист қыздары» деген тақырыпты да 
қамтып едік. Жақында мектепте сабақ 
беретін бір ініміз хабарласып, 10-сы-
ныптың «Қазақ тілі» оқулығына 
сол тақырыптың енгені туралы 
айтып, бір қуантты. Сол алғаш-
қы қарлығаштардың ішіндегі 
ерекше тұлға Сара ЕСОВА бо-
латын.

КӨКТЕМ СЕНІ ЖАРАТҚАНДАЙ АҚ ГҮЛ ҒЫП, 

Ананың құдіретін есі бар адам түгілі, көзін әлі ашып та үлгермеген жаңа ту-
ған шарана да емшек сүтінің иісімен біледі. Ал ана болса, құрсағына бала біт-
кен сәттен бастап кіршіксіз таза махаббатын арнайды. Тар құрсағын кеңейтіп, 
тас емшегін жібітіп, ауыр мехнат тартып, дүниеге алып келген шаранасын ең 
алғаш бауырына басу АНА үшін ең бақытты да мерейлі сәт. Тоғыз ай, тоғыз 
күн жүрегінің астында көтерген, түн ұйқысын төрт бөліп, бесік тербеткен, 
қыстың аязына тоңып, жаздың аптап ыстығына күйіп, ұлын ержеткізген, 
қызын бойжеткізген аяулы жанға бәріміз мәңгі қарыздармыз. 

Адам адам болғысы келсе, алдымен АНАНЫ сыйлай білуі керек. 
Өмірде ана алақанының қызуы мен мейірімін ештеңемен алмастыра 
алмаймыз. Аялы алақанымен маңдайымыздан сипағанда, жып-жылы 
бауырына құшқанда, бар мейірімін төгіп еркелеткенде, өмірде сенен 
артық бақытты жан болмайтыны анық. 

Адамның әдептілігі мен жан дүниесінің сұлулығы, ең алдымен 
балаға ақ сүтін беріп, әлпештеп өсірген ана жүрегінің жылуынан 
басталады. Бала бойындағы ең жақсы қасиеттер бізге алдымен 
АНАДАН тарайды. Ананың ақ сүтін емірене ішіп, ақылын са-
насына құйған, бірауыз сөзін жерге тастамаған адамның жаман 
болуға еш хақы жоқ. Перзентіне жарық дүние сыйлаған ана 
махаббатын ақ жаулығының ұшына түйіп, жүрегіне мәңгі 
сақтап жүруінің өзі үлкен ерлік. 

Күндіз-түні Жаратқаннан перзентінің амандығын тілеп, 
көз ілмей таң атырған күндерінің қарызын ешқашан да 
өтей алмаспыз, сірә!

Бала құласа, ананың жүрегі жылайды. Осыдан-ақ, 
ана жүрегінің қаншалықты дарқан екендігін білуге 
болады. Ал біздер көп жағдайда анамыздың жанын-
да жүріп, қадіріне жете бермейтініміз өкіндіреді. 
Қасында болсақ, тіпті, тепсіне тіл қатып, сілкініп 
сөйлейміз, зіркілдеп жауап беруіміз мүмкін. Түйе-
ден түскендей ауыр сөздің салмағы жанына батып 
тұрса да, ана жүрегі еш ренжімейді. Көңіліне 
алмайды. Өйткені, ол АНА ғой. 

 Осы орайда, Міржақып Дулатұлының «Біз-
ді сүйетұғын, күйетұғын, әрқашан қамымыз-
ды ойлап жүретұғын абзал жанды адам, бұл 
– АНА» деген сөзі еріксіз ойға орала кетеді. 
Ана үшін перзентінің амандығы мен адам 
болып өсуі ең үлкен марапаттың марапаты 
емес пе?! Баласының титтей де болсын 
қуанышына шын жүректен қуанып, ақ 
батасын арнайтын да АНА. Қандайда 
бір биікке көтерілсек, өмірде олжалы 
болсақ, бәрі-бәрі ананың арқасы еке-
нін ұмытпағанымыз жөн.

«Анасы бар адамдар ешқашан 
да қартаймайды». Расымен де, 
анасы бар адамдар  өздерін 
әлі де сәбидей, сәби болмаса 
да, қорғаны бар, ұясы бар 
қанатсыз балапандай, жұл-
дызымен әдемі аспандай,  
жапырағымен жайқалған 
бәйтеректей, самал желі 
бар көктемдей, жайна-
ған гүлі  бар жаздай, 
жаңбыры бар күздей, 
қары қыстай, қысқа-
сы, төрт құбыласы 
тең адамдай сезінеді. 
Тіршілігімізге нәр 
берген, бойымыз-
ға қуат берген, 
өмірімізді сәнге 
бөлеген, жұды-
рықтай жүре-
гіне жылылық 
пен ұлылық-
ты ұялатқан 
тіршіліктің 
сәні ана-
ға мәңгі 
ҚАРЫЗ-
Д А Р -
МЫЗ! 

ЖЫЛЫЛЫҚ пен 
ҰЛЫЛЫҚ

АНА – ТІРШІЛІКТІҢ БАСТАУЫ. КҮЛЛІ ӘЛЕМ БАС ИЕТІН БІР-АҚ 
БЕЙНЕ БАР. ОЛ – АНА! ОҒАН ЕШКІМ ТЕҢ КЕЛМЕЙДІ. ТЕҢ КЕЛЕР ЖАН 
ӘЛЕМДЕ ЖОҚ.

« Т і л ш і » 
(қазіргі «Жетісу») газетін шы-
ғарғандардың (жауапты хатшы, 
редактор) бірі болды. Ол кісінің 
газетте көтерген тақырыптары-
ның басым бөлігі әйел теңдігі, 
қыз-келіншектердің тағдыры 
болатын. Осы бағытта Қазақ-
стан өлкелік партия комитетінің 
әйелдер бөлімінде нұсқаушы 
бола жүріп, 1925-1932 жылда-
ры «Әйел теңдігі» журналын 
(кейінгі «Қазақстан әйелдері») 
шығарды. 

Сара оқу-ағарту саласына 
да серпін берді. Халық ағарту 
комиссариаты жанындағы саяси 
ағарту басқармасы бастығының 
орынбасары, Халық ағарту қыз-
меткерлерінің республикалық 
кәсіподақ комитетінің төрайымы, 
ҚазПИ- жалпы тарих кафедрасы-

Сара Сәтбайқызы 1903 жылы 
Қызылорда облысының Тере-
ңөзек ауданындағы балықшы 
отбасында дүниеге келген. Еңбек 
жолын мұғалімдіктен бастады. 
1919 жылы Орынбордағы әйел-
дер педагогикалық училищесін 
бітіргеннен кейін Қызылорда, 
Тәшкенде шәкірт тәрбиеледі. Ре-
волюциядан кейін идеологиялық 
қызметке ауысты. Оның қызмет 
жолы билік басына Кеңес өкіметі  
келіп, жаңа заманның құрылысы 
қайнап жатқан уақытпен тұспа-
тұс келді. Ауыл-ауылды аралап, 
жұртшылықты сауаттандыру, 
әйелдерге құқықтарын түсінді-
ру, интернат, ашу, мәдени кеш-
тер, сенбіліктер ұйымдастыру, 
осындай жауапты жұмыстарды 
қаршадай Сараның атқаруына 
тура келді. 

1920 жылдан бастап, Сара 
Ғани Мұратбаевпен бірге Түр-
кістан комсомолы орталық коми-
тетінің жұмысын жүргізді. Өзінің 
замандастары Алма Оразбаева, 
Нағима Арықова, Мәдина Бега-
лиева секілді оқыған қазақ қызда-
рымен бірлесіп, қыз-келіншектер 
қозғалысына жан бітірді. Соның 
арқасында тағдыры талауға түс-
кен мыңдаған қазақтың қыз-ке-
ліншектері басына бостандық 
алды, оқу-білімге, өнер-ғылым 
үйренуге қам жасады. 

Сара Сәтбайқызының жур-
налистік қыры да бір төбе. 1922 
жылдан бастап Жетісуға қоныс 

Біз сөз етіп 
отырған әнші  – 

Гүлшат Базар-
бекова Райымбек 

ауданындағы Қай-
нар деп аталатын 

қастерлі  ауылда 
тұрады. Қарапайым 

ұстаз. Ең негізі, хал-
қымыздың аялап ұстар 

әншілік өнерін де серік 
еткен жан. Аспантаулар 

өлкесінің мерейлі қуа-
ныштарында, іргелі тойла-

рында «Гәккудей» әнімен, 
аққудай сәнімен, Жібектей 

келбетімен жұрт назарын ау-
дара, сахна төрін нұрландырып 

жатады. Өңір тұрғындарының 
бәрі Гүлшатты жақсы таниды. 

Ешкімге жалын ұстата бермес 
дара өнерін орнымен бағалайды. 

Ұлтымыздың әншілік өнерін жо-
ғары қоятын халқымыз Гүлшаттың 

әніне ғашық, үніне ықылас-пейілді. 
Сондай бір жайдары шақтарда алыс-

тан ат арылтып келіп, үлкен қуанышқа 
ортақтасып жатқан қадірменді қонақтар 

қазақтың бұлбұлы атанған Бибігүлден 
аумайтын Гүлшаттай әншінің хас өнеріне 

тәнті болып жатады. Бұл – әннің құдіреті, 
әншілік өнердің шапағаты.

   Гүлшат – Жамбыл ауданының тумасы. 
Асқар таудай әкесі Оспан мен сүйікті анасы 

Мейрамхан қарапайым малшы болған. Құлды-

БҰЛБҰЛ
Үлкен сахна төрінде  композитор Жоламан Тұрсынбаевтың әйгілі 

«Қыз Қарағай» әні орындалып жатыр. Жұрттың назары әні мен сәні 
жарасқан бұлбұл әншіге ғана ауған. Баяулап басталған ән бірте-бірте 
шырқай көтерілген тұста әнге елітіп отырған көрермен  дүркірете қол 
соқты. Алдарында шын мәнінде КСРО  және Қазақстанның Халық әртісі 
Бибігүл Төлегенованың өзі тұрғандай. Жүректерін  сырлы да нұрлы ән 
баураған халық әншіні оңайлықпен жібере қойған жоқ. Бұдан кейін 
«Гауһартас», Л. Хамидидің «Бұлбұлы», Үкілі Ыбырайдың «Гәккуі» кезек-
кезек шырқалып, ел ішіндегі қарапайым әншінің биік өнеріне лайықты 
бағаларын беріп жатты. 

Қанат БІРЖАНСАЛ

раңдаған балалық шағы киелі топы-
рақта өтті. Интернаттың дәмін татты. 
Кейін ата-анасы Райымбек ауданын-
дағы Қызылшегара ауылына қоныс 
аударған. Кішкентай кезінен ән айтуға 
ықыласты болды. Мектептегі тәрбие 
сағаттарында балғын дауысымен ән 
айтатын. Е. Хасанғалиевтің «Мұңай-

ма» атты әнін айтатыны 
ойында қалыпты. Содан 
болар әнші болуды ар-
мандады. Жүрегі асқақ 
арманына толы қызға  
ауыл клубында қойыл-
ған «Гауһартас» атты 
кино үлкен әсер еткен. 
Сүмбе ауылындағы Абай 
атындағы орта мектептің 
10-сыныбын бітіргеннен 
кейін бір жылдан соң 
«Жас таланттарды іздей-
міз» атты байқау болады. 

Байқау туралы есті-
ген Гүлшаттың мазасы 
болмады. Қайткен күнде 
де сол байқауға қаты-
суды жанымен қалады. 
Бұл іргелі шара Алматы 
қаласындағы Абай атын-
дағы опера және балет 
театрының жанына құ-
рылған ән-хор студия-
сында өтті. Өндірдей 
жастармен бірге Гүлшат 

та өнерін ортаға салды. Алғаш рет үл-
кен додаға түсуі ғой. Ақша жүзі албы-
рай, толқи, тебірене әндерін орындады. 
Байқаудың қорытындысымен жүрегі ән 
деп соққан, көңілі ән деп алып-ұшқан 
бойжеткен аталған студиядағы Бибігүл 
Төлегенованың класына қабылданды. 
Сол сәттегі қуанышы тілмен айтып 
жеткізгісіз еді. Балғын көңілі асқар 
Алатаудан асқақ Хантәңіріні шарлап 
кеткен. Ұлтымыздың мақтанышы, 
халқымыздың біртуар, атақты әрі сү-
йікті әншісі Бибігүл Төлегенованың 
класында 2 жыл оқыды. Әйгілі әншінің 
жүрекке жылы тиіп, құлаққа майдай 
жағатын жылы да жайдары үнін ес-
тіп, қолынан дәрісін алды. Студияны 
бітіргеннен кейін Қызылшегара орта 
мектебінде ән-музыка пәнінің мұғалімі 
болып еңбек жолын бастады. 

Дегенмен, көкейінде әнші болсам 
деген бір ғана арманы бар қыз қа-
рап жатпады. Алматы қаласындағы 
қазіргі Т. Жүргенов атындағы өнер 
академиясына құжаттарын өткізді. 
Жұмыс іздеп композитор Нұрғиса 
Тілендиевтің басшылығындағы «Оты-
рар сазы» фольклорлық-этнография-
лық оркестріне барды. Әйгілі компози-
тордың сүйемелдеуімен «Гауһартасты» 
орындағанын ешқашан ұмытқан емес. 
Таланттарды тап басып танитын ұлы 
композитор Бибігүлдің тәлімін алған, 
әншілік өнерге талабы таудай қызды 
бір айдан кейін жұмысқа кел деп әкелік 
қамқорлығын көрсетті. 

   Көп ұзамай Қайнардай қасиетті 
ауылға келін болып түсіп, отау көтер-
ген Гүлшат асқақ армандарынан көз 

жазып қалды. Дегенмен, өткен өміріне 
өкінбейді. 1984 жылдан Қайнар орта 
мектебінде ән-музыка пәнінен дәріс 
берді. Еңбектен қол үзбей жүріп Абай 
атындағы Қазақ педагогикалық инсти-
тутының филология факультетін бітір-
ді. Аталған білім ордасында балаларға 
қазақ тілі мен әдебиеті пәнінен дәріс 
беріп келе жатқанына 35 жыл болды. 

Біздің кейіпкеріміз өз ісінің білгірі, 
майталманы. ҚР Білім беру саласы-
ның үздігі, екі дүркін Білім және ғы-
лым министрлігінің Құрмет грамота-
сымен марапатталған. Жылдың үздік 
мұғалімі атанған. Облыстық үздік 
педагогтары байқауында 2-орынды 
иеленген. Талантты жас ақын Мақпал 
Мысадай шәкірті бар. Жаңыл Ермұ-
хатова, Жансая Сабаншиева, Маржан 
Базарқұлова, Бекбол Көшкінов, Ақнұр 
Алтай, Айғаныш Меліс секілді шә-
кірттері Мақпалдың жолын жалғап, 
Қарасаз ауылында өтетін республи-
калық Мұқағали оқулары байқауында  
жұлдыздарын жарқыратты.

 Кейіпкеріміз жай ұстаз әрі әнші 
емес. Қазақ әдебиетінің шоқ жұлдыз-
дарының шығармашылығынан орын 
алған жан. Бір жылдары Нарынқол 
өңіріне әйгілі Ғафу Қайырбеков, Бек 
Тоғысбаев, Аманжол Шамкенов қо-
наққа келген екен. Сонда құрметті 
қонақтардың алдында Гүлшат халық 
әні «Гауһартасты» орындаған. Кейін 
Ғ. Қайырбеков сол кездегі «Лениншіл 
жас» газетіне «Нарынқол – Байынқол» 
атты поэмасын жариялады. Ел мен 
жер туралы сол туындыда  Гүлшаттың 
аты, жүрекке ұялаған әні орын алып 
қалды. 

Аялар сол әуеннің нұр-шапағы,
Тамылжып Тәңіртаудың 

тұрса таңы.
Жарықты жанымдағы 

жарқыратқан,
Қалыпты құлағымда Гүлшат әні, – 

дейді белгілі ақын шын көңілімен. 
Мұның бәрі өткен күндерінің ұмытыл-
мас сәттері. 

Шәкірттерінің қымбатты ұстазына, 
Аспантаулар өлкесінің, жерлестерінің 
мақтанышына айналған Гүлшат жұ-
байы Алтаймен 3 қыз, 1 ұлын дүниеге 
әкелген, тәрбиелеген, қанаттандырған 
асыл ана. Келін түсіріп, немересін 
сүйген ардақты әже. 

Бақыт деген осы. Өмірдің шаттығы 
деген осы. Ұстаздық  ісіңмен, жүректі 
тербетіп, көңілді өрлеткен әсем де 
шуақты әндеріңмен жүре бер, Гүлшат!

Райымбек ауданыГүлшат ұстазы Бибігүл Төлегеновамен бірге

Еңлік КЕНЕБАЙ

Суретті түсірген Аслан ҚАЖЕКЕ

Су тасқыны неге жиі бо-
лады? Өйткені, біз аталары-
мыз айтып кеткен ақиқатты 
– «судың өз арнасынан ауып 
ақпайтынын» ескермедік. Со-
ның салдарынан «суға кетіп, 
тал қармап» қалдық. Қисапсыз 
жарылыстардың кесірінен зіл-
зала, цунами орын алды, тауды 
бұзып, ағаш-орманды қисапсыз 
бүлдіргеннен жер көшті, аспан 
әлемін тіліп ұшқан ұшақтар 
мен зымырандардың кесірінен 
ауа ағысы бұзылды. Ұшқан 
құс, жүгірген аң, жыбырлаған 
жәндіктерді жойып жібергеннен 
неше түрлі індет таралды. Қы-
рып-жоятын радиоактивті, био-
логиялық қарулардың, орынсыз 
ыс-түтектің, уақытылы залал-
сыздандырылмаған қатты қал-
дықтардың кесірінен табиғатта 
жоқ микробтар ауаға таралды. 
Айта берсең, кете береді. Ақыр 
аяғында бүгінгідей ауыр халге 
дұшар болдық.

Жалпы, табиғат өзін-өзі рет-
теп отыратын үлкен күшке ие. 
Биыл Африканың бірнеше мем-
лекеті шегіртке апатынан ауыр 
зардап шекті. Шегіртке апа-
ты бұрынғы жылдары да бол-
ған. Биыл олардың саны төрт 
жүз миллионнан асып, әкелген 
шығыны бұрынғы жылдардан 
бірнеше есе көп болды. Оның 
алдағы уақыттағы салдарының 
қалай боларын болжау қиын. 

Бала күнімізде шегіртке 
айналамызда өріп жүретін. Бі-
рақ апат тудырмайтын. Себебі, 
ол кезде табиғатта шегірткенің 
уытын қайтаратын өсімдіктер 
болатын. Қазір ол өсімдікті 
дәрі-дәрмек жасау үшін жұлып 
бітірдік. Ал адамдардың ақыл-
парасатымен шегірткеге қарсы 
жасалынған дәрі-дәрмектің 
қуаты табиғи өсімдіктің қуаты-
на жетпегендіктен оны жоюға 
дәрменсіз болып отыр. 

Ғалымдардың айтуынша, 
коронавирус індеті жарғанаттан 
таралған екен. Бұл шындық. 
Алайда, менің замандастарым 
мен аға буын жарғанатпен бірге 
өстік. Жарықта қараңғы жер-
лерге жасырынып, кешкі қа-
раңғылық үйірілгенде айнала-
мыздан суылдап ұшып өтетін 
жарғанаттар әлі күнге көз ал-
дымызда. Олардың бұл вирусты 
сол кезде таратуға да мүмкіндігі 
өте мол еді. Қазір өзіміз өскен 
ауылдан жарғанат түгілі оның 
елесін де көре алмайсың. Ертең-
гі күні мұндай жойқын вирустар 
басқа да құстар мен жәндіктер-
ден, өсімдіктерден таралмайды 
деуге бола ма?..	

Әрине, коронавирустың емі 
табылады. Десе де табиғатқа 
жасалған қиянат осылайша 
жалғаса беретін болса, одан 
жүз, мың, миллион есе қуатты 
вирустар Жер шарының басқа 
бір жерінен бұрқ ете қалуы 
әбден мүмкін. Мүмкін емес, 
ақиқат. Сол үшін адам баласы 
табиғатты тынықтыруы керек. 
Жер бетінен жойылып бара жат-
қан өсімдіктерді қайта өсіріп, 
бір-бірімен байлық үшін бақта-
ласпай баянды өмір сүру үшін 
Жер шарын қорғаудың түрлі 
жолдарын қарастырғаны жөн. 

Табиғатқа құрмет біздің 
қанымызда бар. Көкті жұлмау, 
жас шыбықты кеспеу, суды 
лайламау, қоршаған ортаны қор-
ғау бала күнімізден санамызға 
сіңген ұғымымыз. Қысқасы, 
дүниеге келген күннен бастап 
ғұмырымыз таусылғанша бар-
лық өміріміз табиғатпен біте 
қайнасып жатады. Бірақ кейінгі 
кездегі жаһандану дерті көпте-
ген салт-сана, әдет-ғұрыптары-
мыздан айырылуға мәжбүр етті. 
Мәселен, қазіргі көп келіндер 
нәрестені қырқына шығарғанда 
суға салатын қойдың қырық 
құмалағынан жиіркенеді.

Ғалымдардың дәлелдеуін-
ше, сәбиге қырық күн толғанда 
оның терісі сыртқа әлемнің 
тітіркендіруін қабылдай бас-
тайды. Қырық қойдың құмала-
ғында микробқа қарсы қырық 
түрлі элемент болады дейді 
білетіндер. Суға салатын күміс 
теңге, сөлкебай, тағы да басқа 
күмістелген заттар уытты жоя-
тын қасиетке ие. 

Апаларымыз алаботадан са-
бын жасайтын. Алабота ең уыт-
ты шөп. Оның денеге жұққан 
зиянды микробтарды өлтіретін 
қасиетін аталарымыз сонау ер-
теде сезінген. 

Мұндай мысалдар өте көп. 
Демек, біз ата-бабаларымыз-
дың табиғатты қорғау, оны 
аялау дағдыларын күнделікті 
тұрмысымызға қайта сіңіруіміз 
керек. Сонда ғана табиғатпен 
жарасымдылықта ғұмыр кеше-
тін боламыз. 

АЙТЫП КЕЛМЕЙДІ
ПАТ

НҮСІПБЕК ӘШІМБАЕВ – 110

ДҮНИЕ ДАБЫЛ

Кейінгі бір-екі ғасырда адам баласы Жер 
шарын аялап, басқа жан иелерінің қалып-
ты тіршілік етуін қамтамасыз ету сынды 
жауапкершілігін ұмытып, табиғатты мей-
лінше бүлдіруге көшті. Осының салдарынан 
неше түрлі жойқын апаттар орын алып, 
тарих парақтарына қанмен жазылған қасі-
реттерді таңбалап кетті.

Қажет АНДАС

Биыл дала академигі атанған Нүсіп-
бек Әшімбаевтың туғанына 110 жыл. Та-
биғаттың төл перзентін, қазақ халқының 
аяулы ұлын, бірегей тұлғасын кезінде 
көрнекті мемлекет қайраткері, Алматы 
облысында аттай 14 жыл бірінші басшы 
болып жұмыс атқарған Асанбай Асқаров 
«дала академигі» деп ерекше атап еді. 
А. Асқаров басқарған осынау уақытта 
облыстың дамуға бет алғанын, ірі жетіс-
тіктерге жетіп, бірнеше мәрте одақтың 
алдыңғы қатарынан табылып, Қызыл 
Туды жеңіп алып жүргенін, сол кезеңде 
аймағымыз үш мәрте Ленин орденін 
иеленгенін де өткен күн жазбаларынан 
жақсы танимыз.

Расында, құйқалы жер, құтты қоныс-
тың гүлденіп, туған жер түтінінің түзу 
шығуына ерекше ықпал еткен Нүсіпбек 
Әшімбаевты замана заңғарларының бірі 
деп айтсақ, ұшқары байлам жасамаға-
нымыз. Ол сол кездегі Нарынқол ауда-
нындағы Ленин атындағы ұжымшарын 
аттай 30 жыл басқарды. Сол кезеңдерде 
ұжымшар ірі шаруашылыққа айналды. 
Орталығы Сарыбастау қыстағының өзі 
кентке пара-пар үлкен ауылға ұласты. 
Шаруашылықтың экономикасы айтса 
нанғысыз өркендеуге жол ашып, ұжым-
шар миллионер атанғаны бар.

Табиғат дарытқан еңбексүйгіштік, 
жігерлілік қасиеттерінің арқасында 
өзінің екі тізгін, бір шылбырын салалы 
саусақтарынан сусытпай, ұлы істердің 
ұйытқысы болған, шаруашылық тасын 
өрге домалатқан Нүсіпбек Әшімбаев 
басқарған сол уақыттарда аталмыш 
ұжымшар өкіметтің жәрдемінсіз, өз 
күшімен екі мектеп, Мәдениет үйі мен 
монша, кірпіш пен әк шығаратын цех, 
жүз орынды стадион, аурухана сияқты 
ғимараттардың іргетасын қалап, оны ел 
игілігіне бергені де әмбеге аян.

Міне, осындай келелі істің басында 
елдің келешегі үшін маңдай терін есе-
леп төккен Нүсіпбек Әшімбаевтай нар 
тұлғаның жүргені де тарихтың бетінде 
хатталып қалды. 

Халық тұрмысының түзеліп, ша-
руашылықтың табысын еселеуге жан 
жүрегін, қажыр-қайратын жұмсаған ел 
перзенті Нүсіпбек әкеміз сонау 1910 
жылы Шартас ауылдық кеңесіне қарасты 
орта шаруа отбасында дүниеге келген. 
12 жасында, бір мүшелді қайырған тұ-
сында әкесінен айырылып, бір іні, бір 
әпкесімен бірге ғазиз жүректі анасының 
қолында қалады. Молданың алдынан 
өтіп, төрт жыл араб жазуын үйреніп, 
тіл сындырған. Кейіннен Кеңес өкіметі 
орнаған уақытта сол білімімен хат таны-
майтын «ликвидация безграмотностиға» 
қатысып, ауыл адамдарын, қара домалақ 
балаларын оқытқан көрінеді. Ірі байлар 
кәмпескеленіп, ел алатайдай бүлінген 
шақта жаны сергек Нүсекең ауылдық 
кеңеске хатшы болып қызмет еткен. 

Иә, Нүсіпбек Әшімбаевтың ат жа-
лын тартып мініп, елдің еңсесін түзеуге 
азаматтық күш-жігерімді сарп етермін 
деп қайраттанған шағы қазақ тарихын-
дағы ауыр оқиғалармен тұспа-тұс келген. 
НЭП кезеңінде байлар кәмпескеленіп, 
оның арты орталық Ресей, Украинадағы 
аштыққа ұласып, 1931 жылы өкімет қау-
лысымен деп халықтың малын тәркілеу 
науқаны жүргені де көпке аян. Басында 
мал ауру десе, кейін түлікті жануарларды 
қажетсініп, ақыр-аяғында бәрін таразы-
лап, қой мен ірі қараны түгел жинап алып 
кетті. Халықтың қолында азын-аулақ 
жылқы шұрқырап қалды. Зұлмат заман 
басталғанынан тіксінген елдің дені ертең-
гі күнге сенбей шегарадан аттап, Қытайға 
бас сауғалады. Сол кезде комотрядтар 
мен заставалар тыңшылар арқылы елдің 
қай күні арғы бетке өтетінін біліп, оларға 
тосқауыл қойды. Жаппай қырғынға ұшы-
ратты. Сонда біреудің баласы, біреудің 
анасы қой үстіне бозторғай жұмыртқалар 
кезеңнің келмеске кеткенін андап, туған 
жерден үдере көшті емес пе? Қытай аса-
мын деп қыршыннан кеткен көптің қы-
надай қырылуы былай тұрсын, жетімдер 
қорғансыз жылап, талай жайсаң бір-бірін 
мәңгіге таба алмай дүниеден өтті-ау. 
Міне, осы кезеңді басынан өткерген атам 
маған құба түздегі ағарып жатқан сүйек-
терді нұсқап тұрып: «Қарашы, ана бетке 
застава пулеметтерін қойып, қаншама 
бейбіт халықты қырғынға ұшыратты. 
Қолдарында қару тұрмақ қатты таяқ жоқ 
аңғал жұрт, бала-шаға ажал ұңғысынан 
тәсілім болды», – деп аза бойы қаза бо-
лып әңгіме айтушы еді.

Қазақтың сол жылдары басынан 
өткерген ауыр-ауыр оқиғалары тек Алаш-
тың ғана емес, адамзат тарихының тра-
гедиясы іспетті. Ол ең үлкен қателікке 
ұласқан саясаттың солақайлығынан орын 

алған оқиғалар еді. Соның бәрін көзімен 
көріп, көкірегіне мұң ұяласа да, елім мен 
жерім үшін ерен еңбек етуге дайынмын 
деп іштей серт еткен Нүсекеңнің тағдыры 
да шым-шытырық жайттарға ұласқаны 
бар. Бір күні жарқын бейнелі асыл азамат 
ОГПУ «үштігінің» сырттай шығарылған 
қаулысымен үш жылға бас бостанды-
ғынан айырылып, Карлагқа айдалады. 
Кенеттен орын алған бұл жайттың түбі, 
әрине, шикі еді. Ауылдағы үш адам 
Нүсіпбек атамыздың үстінен «домалақ 
арыз» дөңгелетіпті. Сондағы уәжі: «Нү-
сіпбек туыстарын Қытайға көшіргелі 
жүр. Күндіз-түні ел аралайды. Жер ша-
лады», – деген дәлелсіз қаңқу. 

Қай заманда болмасын, жақсының 
артынан сөз еретіні рас. «Болат қайнауда, 
ер майданда шынығады» деген ділмар 
ой да бекер айтылмаса керек. Сонымен 
үшеудің дәлелсіз шешімі, «үштіктің» 
айғақсыз кесімімен жауапқа да тартыл-
мастан үш жылға «за нарушение гос 
границы» деген айыппен Карлагқа ай-
далған Нүсекең сол бір қиын жылдардан 
да үлкен сабақ ала білген. Айдауға ауыр 
жазамен бармаған соң, ол жерде статья-
сына қарап, жеңілдік жасап арбакештің 
жұмысын тапсырыпты. Лагерь мен Қара-
ғанды арасында арбамен, шанамен азық-
түлік тасыған. Тағдыр тасы ауыр тартқан 
сайын ұлы жүрек иелері өмірге құштар 
болатыны рас. Біз сөз етіп отырған тұлға 
да айдаудағы ауыр кезеңде жүріп үлкен 
өмірден тәлімді, ұлы сабақ ала білген. 
Өзі де сол бір кезді еске алғанда: «Ла-
герь – менің университетім болды. Онда 
мен орысша тіл сындырып, кириллица 
жазуын таныдым. Елмен қалай сөйлесуді, 
азаматтармен қалай тіл табысуды үйрен-
дім», – деп тебірене термелеп отыратын.

Нар тұлғалы Нүсіпбек қария сол 
бір кезеңді былай деп толғанғаны бар. 
«Жазамды өтеп келгеннен кейін жұмыс 
бермейді. «Екі қолға бір күрек» демекші, 
құры жатуды жаным қаламайтын болған 
соң Живсырье деген мекемеге барып, 
заготовщик болып орналастым. Астымда 
велосипед. Көбіне ат арбаға тиеп тері, 
жүн жинаймын. Оны Нарынқолға апарып 
өткізем»... 

Еңбек майданында шыныққан тұлға 
тағы бір тағдырдың ұлы сынағын бастан 
өткерді. Ол – зұлмат дүбірдің дабылы қа-
ғылып, Ұлы Отан соғысының әлемді қара 
бұлтымен қармауы еді. Міне, сол тұста 
Нүсекеңді сотталған деп армияға алмай-
ды. 1942 жылы сотталғандары бар, туыс-
тары Қытай асқан дегендері бар, жалпы 
саны 300-ге жуық адамды Қарағандыға 
қара жұмысқа (трудовая армияға) жі-
береді. Содан шахтер болып жер үңгіп, 
стахановец атанып, еңбек майданында 
тағы да шыныға түскен. 1944 жылдың 
қаңтар айында демалыс алып Сарыбас-
тауға келген. Келген бетте А. Наурызбаев 
деген ұжымшардың сол кездегі басшысы 
Нүсекеңе: «Адам жоқ. Мен оқуға кетіп 
бара жатыр едім. Орныма істей тұрсаң» 
– деп қолқа салып, жатта жабысады. 
Олай болмайды, ертең мән-жайдың ақ-
қарасын ажыратып, іздеп, «дизертир» деп 
соттайды деген Нүсекеңе, жүр-жүрлеп 
Алматыдағы обкомға апарып, броньмен 
қызметте қалдырады. Міне, содан бастап 
еңбек майталманы ел үшін, қоғам үшін 
бейнетшіл пейілін, адал терін сарп етеді. 
Аттай он жыл қой ферма бастығы болып 
істейді. Сол кездегі қиыншылықты, тірлік 
ауыртпалығын еске алғанда Нүсіпбек ата: 
«Өгізбен қойшыларды көшіреміз. Қой 
соңында жүргендердің көбі – әйел мен 
шал-кемпір. Қолмен қой қырқамыз. Адам 
тапшы болған соң, жұмыс оңай өнбей-
ді», – деп сол жылдарды санаға салып, 
сабақ ретінде айтып отыратын.

1954 жылы сол кездегі ауданның бі-
рінші хатшысы Рақымжан Мақашевпен 
бір кездесіп қалғанында Нүсіпбек әкеден 
«бастық болғың келмей ма?» деп сұраған 
екен. Сұрақтың мәнісін білмекке ұмтыл-
са, алтыайлық курсқа жібермекші екен. 
Содан келісім беріп, курсты бітірген 
сол жылы-ақ еңбек майталманы Ленин 
атындағы ұжымшарға бастық болып 
тағайындалады.

Нүсіпбек Әшімбаев ұжымшар тіз-
гінін алған уақыттан кейін шаруашы-
лықтың табысы еселенеді. Жоғарыда 
атап өткеніміздей, миллионер ұжымшар 
үкіметтен бір тиын алмай бірқатар құ-
рылыс жұмыстарын жүргізеді. Мектеп, 
Мәдениет үйі мен моншадан бөлек, төрт 
мың метр биіктікке теледидар мұнарасы 

болып еңсе көтерген. Бәріне электр 
жарығы тартылып, көптің қолы жетпей-
тін «Волга» автокөлігі (өзге көліктерді 
айтпағанда) ауыл еңбеккерінің он шақ-
тысының астында жүрген. Оған қоса, 
тірлік тауқыметін тартып, келешектен 
күдер үзіп Қытай асқан қандастардың     
2 миллиондайы елге оралғанда, Сарыбас-
тау ауылына соның мыңға жуығы қоныс 
тепкен болатын. Міне, сол тұста ел десе 
ерен күшпен іс қылатын тұлға бәрін тез 
арада үймен қамтамасыз етуді өзекті мә-
селе етіп күн тәртібіне қояды. Ағаш тілу, 
құрылыс бригадаларын ұйымдастырып, 
бір жазда 300-ге жуық үй тұрғызған. 
Осындай көптеген кемел істің жүзеге 
асуына мұрындық болған Нүсіпбек ата 
елім деп келген қандастардың да алғы-
сына ие болды. 

Елге ел қосылды. Жұмыс күші арт-
ты. Бала саны көбейді. Міне, сол тұста 
тағы да Нүсекең парасаттылықпен ше-
шім қабылдап, 7 жылдық мектепке бала 
саны симайтын болған соң алты айдың 
ішінде екі қабатты онжылдық мектеп 
тұрғызуға мұрындық болады. Осы орай-
да Нүсіпбек әкенің жиі айтып жүретін 
мына бір естелігіне зер салсақ: «Мектеп 
тамыз айында бітетін болды. Мен Алма-
тыдағы атақты партизан, оқу министрі 
Шәріповқа бардым. Министрдің өзіне 
кіріп штат сұрадым. «Ақсақал, мұндай 
жұмысты бір жыл бұрын жоспарлаймыз. 
Ал сіз жоспарсыз мектеп тұрғызасыз 
және штат сұрайсыз», – деп қиқарлық та-
нытты. Бірақ артынан солтүстік жақтағы 
бір мектеп бітпей қалуына байланысты 
сол жаққа белгіленген штатты бізге бе-
руге тура келді» дейді дала академигі. 
Осының өзінен сонау қиян-қыстау заман-
да мектеп салып, оған ұстаз бекіттірген 
тұлғаның асқақ болмысын, ел үшін 
жаралған жан екенін түсінуге негіз бар.

Даланың түйір дәнінің түзде қалмай 
халық қамбасына құйылуын қадағалай-
тын еңбекқор тұлға сол кездегі атқамі-
нер азаматтардың қолдауымен жаладан 
арылды. Партияға өтті. Ерен еңбегі 
бағаланып, 1987 жылы Дінмұхамед Қо-
наевтың қолынан Социалистік Еңбек Ері 
атағын алды. Абыз ақсақалға айналған 
шағында, нақтырақ айтсақ, 74 жасында 
зейнетке шықты. Кейіннен Алматыға 
қоныс аударып, облыс әкімдігінің қол-
дауымен 1988 жылы 3 бөлмелі пәтерге 
қол жеткізді. 

Түз тіршілігінің көрігін қыздырып 
қана қоймай, отбасында асқар таудай 
әке, абыз ата атанған Нүсіпбек Әшім-
баев ұрпағына тағылымы мол тәрбие 
бере білді. Өзімен бірге қызметте бол-
ған А. Асқаров, К. Аухадиев, Қ. Бай-
жанов, З. Батталханов, С. Тәнекеев,   
Қ. Ұлтарақов, Ә. Алыбаев, У. Нұр-
ғазиев, С. Серкебаев, А. Алпысбаев 
сияқты атпал азаматтармен бірге тон-
ның ішкі бауындай араласып жүрді.

Текті тұлғаның тіршілігіндегі сөздің 
түбін тауып айтатын әзілдері де елдің 
жадында еңбегімен қатар аталып жүр. 
Бірде, райкомның бюросында бірінші 
хатшы Б. Оспанов: «Сіздер жұмысты 
партияның барлық талаптарына сай 
істемейсіздер! Үкімет сіздерді 10 жыл 
мектепте, 5 жыл институтта оқытты. 
Ал бұл қалай?» деп көпшілікке қарата 
ренішпен сауал тастапты. Сонда Нүсіп-
бек әкей: «Бұл сөзге мен де жатамын 
ба? Менің бар оқығаным молданың 4 
жылдық, курстың 6 айлық оқуы ғана. 
Партияның бар тапсырмасын артығы-
мен орындап жатырмыз. Мен Үкіметке 
түскен тегін кадрмын ғой» десе керек. 
Сонда әзіл болса да аталы сөзге тоқта-
ған бірінші хатшы тегін кадрға қаратып 
айтылмаған сөз екенін мойындап, 
көпшілікті риза етіпті. Міне, осындай 
көптеген тапқырлық, аталы сөз, астарлы 
әзіл айтып жүретін нар тұлға ел үшін 
бейнет қамытын мойнынан шешпей 
жүріп, егемен елдің еңсе тіктегенін көзі-
мен көрді. Өзі басқарған өңірдің гүлдей 
жайнағанын аңдап, өзі қалаған тіршілік 
іргетасының берік болып, ел игілігіне 
жарағанына жүзі жылып, шүкіршілік-
пен ел ортасында қасқайып жүрді. 2010 
жылы жүзге таяған шағында ел абыро-
йын асқақтатқан абыз тұлға, аңыз адам 
бақиға бет түзеді. Жұрт үшін ұлы істер 
атқарған әкеміз Нүсіпбек Әшімбаевтың 
есімі Мәңгілік елмен бірге жасай бере-
тіні де сөзсіз.

Сағатбек ОМАРОВ

АҢЫЗҒА БЕРГІСІЗ 

Тарих деген ұлы жаз-
баның әр бетіне бе-

дерленер тұлғалар бола-
ды. Олардың бірі көме-
йінен сөз нілін тамызған 
көсем, бірі кәрі еменнің 
тамырындай шатысқан 
дүниені бірауыз лепеспен 
шешер шешен, енді бірі 
аттың жалын жастанып, 
қара жұрттың қамы деп 
қара адырларда шашақты 
найзасына сүйеніп қал-
ғыған батыр болуы бек 
мүмкін. Ал солардың қа-
тарында ерен еңбектің 
көрігін қыздырған атан 
жілікті, қара нардай қа-
жырлы тұлғалардың есімі 
де қосарлана айтылып, 
қапталдаса таңбаланып 

жататыны бар! Неге? Өйткені, сан мехнатты жол жү-
ріп өткен халықтың болашағының кемел болуы үшін 
қамау терін қара жерге шүмектете төккен еңбекторы 
азаматтардың да әр ісі жау жапырған батыр ерлігімен 
пара-пар! Міне, сондай тұлғамыздың бірі де бірегейі деп 
Социалистік Еңбек Ері Нүсіпбек ӘШІМБАЕВ атамызды 

айтамыз.

ТҰЛҒА

салынып, ұжымшардағылар көкжәшіктің 
көзайымына айналады. Оған қоса, үш 
мың қой бордақылайтын комплекс, ин-
кубатор стансысы бой көтереді. Респуб-
ликаның ғылыми институттарымен бір-
лесіп ұжымшар қойын асылдандырып, 
арқар-меринос тұқымы өсіріледі. Оның 
пайдасын бір ғана «Ленин» ұжымшары 
ғана емес, республиканың көптеген ша-
руашылығы көреді. Осынау ерен істердің 
нәтижесінде ұжымшар экономикасы 
көтеріліп, жұмысшылардың табысы ар-
тып, көптеген құрылыс тек шаруашылық 
есебінен салынады. 

Осындай жағдай туғызған, жаңа-
шылдық пен жанқиярлық жігерді ұш-
тастырып, еңбек көрігін қыздырған Нү-
сіпбек әкейдің ұжымшар тізгінін ұстаған 
отыз жылдағы жетістіктері толайым еді. 
Солардың қатарына мақтанышпен аудан-
ның өзге шаруашылықтарынан көп жыл 
алда жүргенімізді атап өтуге негіз бар. 
Мәселен, өзге ұжымшарлардан бұрын 
ауылға ауызсу тартып, су қоймасын 
салып, онымен егінді алқапты суаруға 
мүмкіндік алдық. Оған қоса, ұзындығы 
18 шақырым болатын Шакрамбал су 
каналы Тұздыкөл бөлімшесіндегі 1650 
гектар жерді суғаруға мүмкіндік туғыз-
ды. Міне, осының өзі бір тұлғаның ғұ-
мырында атқарған ғажайып істері десек, 
ең алдымен, оның нағыз нар тұлға екенін 
көзге елестетіп, «дала академигі» деген 
атаққа лайықтығын жете түсінеміз.

Оған қоса сол кезеңде малшылар 
тұратын үйлер стандартты үш бөлмелі 

Былай қарағанда, адамзатқа 
ауыр қасірет әкелген апаттар 
өмірде болатын қалыпты құ-
былыс болып сезілуі мүмкін. 
Түптеп келгенде, соның бәріне 
адам баласы кінәлі. Өйткені, біз 
өзімізді табиғаттың қожасымыз 
деп шексіз сеніп кеттік. Өзіміз-
дің шөп, ағаш, жәндік, жануар, 
су, топырақ сияқты Жер шарын 
мекен еткен түрлі жан иесінің 
біреуі ғана екенімізді ұмыттық. 
Оны қазақ «Шеткі үй көшсе 
ортаңғы үй шет болады» деген 
бір-ақ ауыз сөзбен тұжырым-
даған. «Көкті жұлма, көктей 
орыласың» деген тежеммен 
санамызға шегелеген. 

Осыдан бірнеше жүз мың-
даған, тіпті миллиондаған жыл-
дардың алдында адамзат баласы 
тым әлсіз болды. Ол кезде ұлы 
табиғатқа алып динозаврлар 
мен айбатты тасбақалар, одан 
бертін келе сан түрлі жыртқыш 
аңдар қожалық етті. Қоршаған 
ортаға келтірген зияны көбей-
ген тұста оларды табиғаттың 
өзі жер бетінен жойып жіберді. 
Кейін келе табиғатты қорғау 
міндеті адам баласының енші-
сіне тиді. 

Адам баласы жетілген са-
на-сезімі, пайда мен зиянды, 
жақсы мен жаманды салмақтай 
білетін қасиеті арқылы айнала-
сындағы жанды тірліктің бәрін 
бағындырды. Сан түрлі техника 
ойлап тауып, табиғатты өз ың-
ғайына бейімдеді. Жер бетінде 
өзіне тең келер күш қалмаған 
тұста байлық пен мансап үшін, 
мәртебе үшін бірімен-бірі қыр-
қысатын жаман індетті санасы-
на сіңіріп алды. Содан бастап 
Жер шарынан тыныштық кетті. 

 Ғалымдар адамзат өрке-
ниеті басталған 5 жарым мың 
жылдың ішінде жер бетінде 14 
мың ірі соғыс болып, 4 мил-
лиард адамның опат болғанын 
есептеп шығарды. Соңғы 3,5 
мың жылдың 150 жылы ғана 
бейбіт өткен екен. 

Адам баласының ындыны 
бұзылғаны соншалық, жиыр-
масыншы ғасырда екі бірдей 
дүние жүзілік соғысты бастан 
өткерді. Ұшақтар көкті тілгілеп, 
атом бомбалары, сынақтары 
жер танабын уытқа толтырды. 
Осы соғыстардың бәрінде бір 
жақ екінші жағын жеңу үшін 
сан түрлі жойқын құрал ойлап 
тапты. Түптеп келгенде азаптың 
бәрін Жер шары тартты, табиғат 
назаланды.

Физикада «Қысым артқан 
сайын кернеу күші де өседі» 
деген заңдылық бар. Бүлдіргісі 
бүлінген табиғат енді адам ба-
ласына өзінің ескертуін жасай 
бастады. Оның бірі зілзала, 
су тасқыны, сел мен цунами 
болса, енді бірі обыр шегіртке, 
оба кеселі, жер көшкіні ретінде 
көрініс тауып, тағы да басқа 
сипаттармен бейнеленді. Бірақ 
мұның өзін де біз табиғаттың 
бізге білдірген қарсылығы емес, 
әдеттегі құбылыс ретінде қа-
былдадық. 

Біз асқазанымызға ас бат-
паса дәрі ішіп, оның қызметін 
реттеп аламыз. Әрине, біз оны 
дәрінің қуатынан көреміз. Не-
гізінде дәрі тек аурудың сал-
мағын уақытша бәсеңдететін 
қуатқа ие. Шын мәнінде асқа-
занның бұзылуын ағзамыздың 
ауруға қарсы элементтердің 
бір-біріне әсері арқылы реттей-
тінін ескермейміз. Бұл ақиқат-
ты коронавирус Жер шарына 
таралғанда сезіндік. Демек, 
қанша ақылды болғанымызбен 
құдіретті табиғаттың алдында 
мыңдаған тіршілік иесінің бірі 
ғана екенімізді білетін кез келді. 

Табиғаттың адамзатқа біл-
дірген ескертпесі жайын сөз 
еткенде, арыдан тартып айт-
пай-ақ, тек   XX ғасырда ғана 
жұмыр жер бетінде  ірілі-ұсақ-
ты   мыңға жуық   апаттың тір-
келгенін мысал етсек те жетер. 
Атап айтсақ, 1908 жылғы 29 
желтоқсанда Мессина мен Ред-
жо-ди-Калабрия қалаларында, 

1920 жылы Қытайдың Ганьсу 
мен Шэнси аймақтарында, 1923 
жылы Токио қаласында, 1950 
жылы Моңғолияда, 1960 жылы 
Чилиде, 1976 жылы  Гватема-
лада, дәл осы жылы   Индоне-
зияның Серирит қаласында, 
Түркияның Муардие шаһарын-
да болған зілзаладан бірнеше 
мыңдаған адам қаза тауып, елді 
мекендер құлазып қалды. 

2004   жылдың 26 желтоқ-
санында Индонезияның Су-
матра аралынан бастау алған 
зілзаланы теледидардан көріп, 
ақпараттан оқып, жағамызды 
ұстаған едік.  Оның адамзат 
баласына әкелген қасіреті 1991 
жылғы Бангладештегі тайфун-
нан да асып түсті. 1815  жылы 
Индонезиядағы Тамбора жанар-
тауының,   1883 жылы Кракатау 
жанартауының атылуы да жаға 
ұстатар жағдайларға жеткізді. 

Мұндай апат бізді де айна-
лып өткен жоқ. Алматы қала-
сында 1911 жылы болған  9-10 
баллдық жер сілкінісі Алатау 
баурайын қирандыға айналдыр-
ды. 1963 жылы Іле Алатауында-
ғы Есік көлінде болған тасқын 
әлі күнге есімізден кеткен жоқ. 
Екінші дүниежүзілік соғыс-
та  атом  бомбасының  қолданы-
луы,  Чернобыль  АЭС-сында 
болған техногендік апат, Арал 
теңізінің  тартылып қалуы да 
табиғаттың өзіне жасалынған 
қиянатқа жасалынған ескертпесі 
еді. Оны да қаперімізге алған 
жоқпыз. Ғарыш зымырандары 
апаттарының да берісі қазақ 
жеріне, арысы ұлы табиғатқа 
зор зиян келтіргені белгілі. 

Ғалымдардың пайымын-
ша, 2050 жылға қарай Қытай, 
Үндістан, Бангладеш, Тайланд, 
Вьетнам, Индонезия, Жапония, 
Филиппин елдерінің 300 мил-
лионнан астам адам тұратын 
жері су астында қалуы мүмкін. 
Мұздықтардың еруі қазіргідей 
қарқынмен жүретін болса, 2075 
жылы теңіз деңгейі 2 метрге кө-
терілуі мүмкін. Климаттың өзге-
руі және экологияның бұзылуы 
салдарынан мұздықтардың еруі 
осылай жалғаса беретін болса, 
1000 жылдан кейін жер бетін то-
лықтай су басуы да ғажап емес. 
Қазақ оны «Ескермеген жау жа-
ман» деп түйіндеген. Біз осы ес-
кертулерді дұрыс қабылдап, дер 
кезінде  қорытынды жасауымыз 
керек еді. Керісінше, табиғатқа 
қиянатымызды бұрынғыдан да 
өршіте түстік. Нәтижесі қалай 
болды?

Бүгінде байлығы сарқылған 
кен орындарының орнын сумен 
толтыру әдетке айналды. Был-
ғанған сол су жерасты суына 
қосылып жатыр. Оны тұтынған 
тіршілік бұзылмайды деу де 
қиын.

Мүмкін, қазіргі адамзат-
тың ғылым мен техника сала-
сында жеткен жетістігі кемел, 
соған арқасында қандай да 
бір апаттың алдын алып, тір-
шілігін қамтамасыз ете алады 
деп ойлайтын шығарсыз. Онда 
қателесесіз. Бір ғана мысал – 
осы төрт айдың ішінде бүкіл 
адамзатты әбігерге салған коро-
навируспен күрес барысы біздің 
табиғаттың алдында тым әлсіз 
екенімізді мойындатты. Осы-
лайша табиғаттың тылсым күші 
өзін қорғайды деп сенген адам 
баласының ашкөз пиғылына 
анық қарсылығын көрсетті.  Бұл 
жағдай жеке бастың байлығы 
үшін өзара қырқысып келген 
адамзат баласының алдына 
табиғатты қорғау үшін үлкен 
күрестің басталғанынан дерек 
береді. Бұл күрес дәл біз өмір 
сүрген ғасырға тура келіп отыр. 
Басқа сөзбен айтқанда біздің та-
биғатқа жасаған бірнеше мың-
жылдық қиянатымызға жауап 
беретін мезгіл жетті. 

Коронавирустың әлемге 
таралуының себебін сан-сақ-
қа жүгіртіп жүргендер көп. 
Оның бәрі адам баласының 
қауіп-қатердің түпкілікті себе-
бін түсінбеуінің, қанына сіңген 
атаққұмарлық пен баянсыз бай-
лыққа деген ашкөздігінің кесірі. 
Адамның ең асыл парызы – та-
биғатты қорғау екенін ескермей 
жүргеніміз өкінішті. 

Айгүл БАЙБОСЫНОВА

ЖОҒАРЫ БІЛІМ

АУДАН ТЫНЫСЫ

Мемлекет басшысы Қасым-
Жомарт Тоқаев жануарлар әлемін 
қорғауды күшейту туралы тапсыр-
ма бергені, экологиялық мәселе-
лерді жіті қадағалап, орман және 
жануарлар байлығын барынша 
қорғауды айрықша қолға алға-
ны белгілі. Соған орай ұтымды 
шаралар қолға алынып, жүйелі 
жұмыстар атқарылуда. Тіпті, елі-
мізде  Экология, геология және 
табиғи ресурстар министрлігі  ал-
ғаш рет жеке құрылып, маңызды 
салалар бойынша жұмысын баста-
ды. Сонымен бірге, Президент ми-
нистр  Мағзұм Мырзағалиевті 
қабылдап, маңызды тапсырмалар 
жүктегенінен де хабардармыз.

Президент ведомство өкілдері-
не тапсырма жүктеп қана қоймай, 
аймақтардағы экология саласы-
ның жанашырларын, орман және 
жануарлар әлемін қорғауға өмірін 
арнаған адамдарды да назардан 
тыс қалдырмады.

Осы жолғы кездесуде министр 
облыстық орман шаруашылығы 
және жануарлар дүниесі аумақтық 
инспекциясының инспекторы Лео-
нид Сидоренкоға еліміздің табиғи 
мұрасын сақтау жолындағы көп 
жылғы мінсіз еңбегі үшін Прези-
денттің Алғыс хатын табыс етті.

– Бәріңізге мәлім, Мемлекет 
басшысы  жануарлар әлемін қор-

Университет құрамындағы халықаралық қатынастар факультеті ел тәуелсіздігін алғаннан кейінгі 
айларда құрылған болатын. Бүгінде факультет шеңберінде халықаралық қатынастар, халықаралық 
құқық, аймақтану, әлемдік экономика саласының мамандары дайындалуда. Аталмыш мамандықтар 
халықаралық аккредиттеуден өткен.

Халықаралық салада «аймақтану» мамандығы нақты қандай да бір аймақ елдерін кешенді зерттеуге 
бағытталған. Аймақтану мамандығының басымдылығы белгілі бір аймақ елдерінің саяси-экономика-
лық, мәдени, діни, әлеуметтік, демографиялық және тағы басқа қырларының даму ерекшеліктері мен 
орын алған үдерістердің астарын сараптауға ерекше назар бөлетіндігінде. Сондықтан да аймақтану 
мамандарын даярлау бүгінгі күнгі заман талабының сұранысынан туындап отыр. Әлемдегі кез келген 
аймақ елдерінің саяси, әлеуметтік, экономикалық мәселелерін, мейлі, әртүрлі халықтар мен әртүрлі 
дін өкілдерінің өзара қарым-қатынастарының салдарынан туындаған мәселелеріне сараптама жасауда 
аймақтанушы маман өзінің жан-жақты біліктілігімен ерекшеленеді.

Әл-Фараби атындағы Қазақ ұлттық университетінің халықаралық қатынастар факультетінде 
ашылған аймақтану мамандығының бакалавр  студенттері әлем аймақтарын, атап айтқанда, 

Батыс  Еуропа, АҚШ және Канада, Азия-Тынық мұхиты аймағы елдері, Таяу және Орта 
шығыс Азия елдері, Орталық Азия аймағы елдерін кешенді түрде зерттейді. Яғни, сту-

денттердің таңдауы бойынша айқындалған аймақ елдеріне қатысты олардың тарихы, 
саяси жүйесі, сыртқы саясаты мен экономикасы, мәдениеті, ғылымы және білім 

беру жүйесі жөнінде дәрістер оқылады. Аймақтану мамандығында студент-
тердің таңдауы бойынша екі шет тілін меңгеру белгіленген. Аймақтану 

мамандығының бакалавр студенттері факультетімізде магистратурада 
және  докторантурада бюджеттік негізде өздерінің білімдерін 
жалғастыру мүмкіншілігіне ие.

Бүгінгі күні аймақтану мамандығы бойынша білім 
алған түлектеріміз республиканың жас білікті ма-
мандары ретінде жауапты қызметтерде жетек-
шілік рөлге де ие болуда. Олар білікті маман 
ретінде еліміздің ұлттық мүддесін қорғау 
саласында әртүрлі қызметтерді абы-
роймен атқаруда.

Б. БӨЖЕЕВА,
әл-Фараби атындағы 
ҚазҰУ халықара-

лық қатынастар 
факультетінің 

доценті

Аудан әкімі өткен жылы атқарылған жұмыстарды әңгімелеп, биыл 
қолға алынған жобалармен таныстырды. Сонымен бірге Күреңбел 
өңірінің экономикасы жыл озған сайын қалыпты дамып келе жат-
қанын сөз етті. Өңірді аралау барысында Серік Мейірханұлы 
«Жұмыспен қамту  жол картасы – 2020» бағдарламасы 
аясында жүзеге асырылып жатқан жобаларға назар ау-
дарды. 

Айта кетейік, 2020 жылы өңірде аталған бағ-
дарлама бойынша 53 инфрақұрылымдық 
жобаны іске асыру көзделуде. Бұл жоспар 
сәтімен жүзеге асырылатын болса, 333 
жұмыс  орны құрылады. Ел игілігі үшін 
атқарылып жатқан жобаларды бай-
қап қайтқан Серік Мейірханұлы 
Күреңбелдегі өркенді істерге 
оң көзқарас  танытып, бола-
шағы зор аудан ретінде 
бағалады.

Кербұлақ 
ауданы

ғауды назардан тыс қалдырмайды. 
Тіпті, браконьерлердің жолын 
кесіп, дала жануарларының емін-
еркін көбеюі үшін жаңадан дайын-
далып жатқан Экология кодексіне 
өзгерту мен толықтыру енгізу 
туралы тапсырма берді.  Бәрін өз 
тарапынан қадағалап отыр. Әрине, 
бұл жұмыс жер жаннаты атанған 
Жетісу жерінде мықты қолға алы-
нуы тиіс. Сіздердің араларыңызда 
осындай жауапты міндетті мінсіз 
орындап жүргендер  бар. Соның 
бірі инспектор Леонид Сидорен-
коны ерекше атауға болады. Бұл 
кісінің еңбегін Мемлекет басшы-
сы жоғары бағалап отыр. Негізін-
де, мемлекеттік марапаттар жыл 
соңында тапсырылушы еді. Бірақ 
Президенттің тапсырмасымен жа-
нуарлар төлдеп жатқан кезде бра-
коньерлермен белсене күресетін 
тұлғаларға осындай наградаларды 
тапсыруды жөн деп шештік. Істе-
ріңіз ілгері болсын, - деді министр.

Осыдан кейін министр Прези-
денттің Алғыс хатын Леонид Си-
деронкоға өз қолымен табыс етті. 
Өз кезегінде марапат иесі Прези-
дентке деген алғысын білдіріп, 

әріптестерінің жұмысына сәттілік 
тілейтінін жеткізді. Әріптестері де 
марапат иесіне жарыса құттықтау-
ларын арнады. Леонид Павлович 
30 жылдан бері инспекция сала-
сында табан аудармай қызмет етіп 
келеді.

Айта кетейік, облыстық орман 
және жануарлар дүниесін қорғау 
аумақтық инспекциясы 1947 жылы 
құрылған. 1953 жылдары бастал-
ған тың игеру тұсында жұмысы 
біраз кенжелеп қалған инспекция 
тәуелсіздіктің  алғашқы жылдары 
да өзгерістерден көз ашпады. 
Өткен жылы Экология, геология 
және табиғи ресурстар министр-
лігі құрылған соң ғана жұмысы 
нығая түскен.

Таңғаларлығы, жарты ғасыр-
дан бері облыстық инспекцияға 
осы салаға жауапты бірде-бір 
министр аяқ ізін салмаған. Бірінші 
болып Мағзұм Маратұлының кел-
гені, сондай-ақ, әріптестерінің де 
алғашқы болып мемлекеттік мара-
патқа ие болғаны ұжым ортасында 
жақсылыққа баланды.

Қ. ОМАРАҚЫН

ПРЕЗИДЕНТТІҢ МАРАПАТЫН 
ТАПСЫРДЫОблысқа арнайы іссапар-

мен келген ҚР Экология, 
геология және табиғи ре-

сурстар министрі   Мағзұм 
МЫРЗАҒАЛИЕВ облыстық 

орман шаруашылығы 
және жануарлар дүниесі 
аумақтық инспекциясы 

ұжымымен кездесті. 
Кездесуде облыс әкімінің 

орынбасары Серікжан 
БЕСКЕМПІРОВ және 

инспекцияның басшысы 
Темірлан 

МАМИЕВ болды.

Қажет АНДАС

Облыстық мәслихат депутаты Серік       
МҰҚАНОВ арнайы іссапармен Кер-
бұлақ ауданына келді. Мәслихат 
депутаты аудан әкімі Махаббат 
БИГЕЛДИЕВПЕН кездесіп, өңір-
дің тыныс-тіршіліктерінен 
хабардар болды.

ӨҢІР 
ТІРШІЛІГІН 

КӨРДІ

ЗАМАНАУИ  МАМАНДЫҚ
Әл-Фараби атындағы Қазақ ұлттық университеті – еліміздегі заманауи 

мамандықтарды даярлайтын бірден-бір оқу орны, білім мен ғылымның қара 
шаңырағы. ҚазҰУ еліміздегі ғана емес, әлемдегі елеулі университеттердің 
қатарында десек те болады.

мі Амандық     
БАТАЛОВ тұр-

ғ ы н д а р  а л д ы н д а 
берген есебінде өңірді 

газдандырудағы жетіс-
тіктермен қатар келеңсіз-

діктерді де жұрт назарына 
ұсына келіп: «2020 жылды біз Газ-

дандыру жылы деп жариялауды шеш-
тік. Қазіргі уақытта облыстағы 144 елді 

мекен газдандырылып, газдандыру деңгейі 
30,4%-ды құрады. Талдықорған қаласының қа-

лаішілік желілерінің құрылысы аяқталуда, тоғыз 
мыңнан астам абонент газға қосылған. Биыл көгілдір 

отынға халықтың 56%-ы қол жеткізе алады», – деген еді. 

МҰҚТАЖ 
ЖАНДАРҒА КӨМЕК

Об-
лыс бас-

шысы жұмыс 
бабымен өңір-

лерге шыққан кезде 
тұрғындардан табиғи 

газға қосылу құнының 
қымбаттығы туралы реніштер-

дің көп айтылатынын де жасырып 
қалған жоқ. Бұл мәселені шешу үшін 

газдандыру жұмысына инвесторларды 
тартып, жоспарды тез әрі сапалы орындау-

мен қатар бәсекелестікті арттыру арқылы газға 
қосылу құнын төмендетудің жолдарын да көрсет-

кен болатын.
Осы тұста аймақ тұрғындарының табиғи газға қосы-

луын қамтамасыз етіп отырған бірден-бір мекеме «ҚазТранс-
Газ Аймақ» АҚ-ның жұмысын ерекше атап кеткен жөн. Компания 

төтенше жағдай тұсында да барлық қажетті қауіпсіздік шарасын қа-
былдай отырып, штаттық режимде жұмыс істеді. Қауіп-қатердің алдын 
алу үшін жедел штаб құрылды және қызметкерлердің біразы қашықтан 
жұмыс істеуге ауыстырылды. Жетісулықтардың: «Табиғи газға тезірек 
қосылсақ» деген тілегін орындауға тырысқан акционерлік қоғамның 
Жетісу өндірістік филиалының қызметкерлері төтенше жағдай кезінде 
карантин тәртібін сақтай отырып, облыстың қалалары мен ауылдарын-
дағы үйлерге газ тарту жұмысын тоқтатқан жоқ. 

 "ҚазТрансГазАймақ" АҚ Жетісу өндірістік филиалының директоры 
Жайық Әлішев кәсіпорын қашықтан жұмыс істеуге ауысқан тұста да 
интернет арқылы техникалық шарттарды алуға, есептегіштердің көр-
сеткіштерін алып тастауға және беруге, газ компаниясының қызметіне 

Облыс тұрғындарына партиялық қызмет және 
жұмысқа орналасу бойынша ақпарат берген Жанбо-
лат Әкебайұлы «Жұмыспен қамтудың жол картасы» 
бағдарламасының іске асуына 1 триллион көлемінде 
қаражат бөлу тапсырылғанын, бұл халық үшін жасал-
ған үлкен көмек екенін жеткізді. Аталған бағдарлама 
нәтижесінде облыста 22 мың 800 адам жұмыспен 
қамтылады деп жоспарланған. Оның 1800-і тұрақты 
жұмысқа орналасатын болады. 10 500 адам жұмыспен 
қамту орталықтары арқылы жұмысқа орналаспақ.

– «Жұмыспен қамтудың жол картасы» бағдарла-

Азаматтарды жұмыспен қамту мәселеле-
рі бойынша «Nur  Otan» партиясы облыстық 
филиалы төрағасының бірінші орынбасары 
Жанболат ЖӨРГЕНБАЕВТЫҢ, облыстық жұ-
мыспен қамтуды үйлестіру және әлеуметтік 
бағдарламалар басқармасы басшысының 
орынбасары Бақыт ЖАҚСЫБАЕВАНЫҢ 
қатысуымен әлеуметтік желіде халықпен 
тікелей байланыс арқылы жиналыс өтті.

масы бойынша облыс аумағында іске асатын 977 бағ-
дарламаға 109,2 миллиард теңге бөлінді. Қазіргі таңда 
халықты жаппай жұмыспен қамту үшін жүйелі жұмыс 
жүргізіліп келеді. Бес әлеуметтік бастаманың 4-бағыты 
бойынша өзін-өзі еңбекпен қамтыған және жұмыссыз 
тұрғындардың арасында жаппай кәсіпкерлікті дамы-
ту үшін атқарылып жатқан жұмыстардың аясында 
жеңілдетілген шағын несие беру неғұрлым тиімді 
тетік саналады. Сол үшін облыс тұрғындарын толық 
жұмыспен қамту мақсатында осындай жиын өткізіп 
отырмыз. Аталған бағдарламаға бөлінетін қаражаттың 
оңды әрі нәтижелі игерілуі партиялық бақылау коми-
тетінің назарында болмақ. Қазіргі таңда облыстық, 
қалалық, аудандық партиялық бақылау комитетінің 
қызметкерлері тиісті мониторинг жүргізуде,– деді 
Жанболат Әкебайұлы.

«Жұмыспен қамту жол картасы» бағдарламасы 
әлеуметтік-мәдени, инженерлік-көліктік, инфрақұры-
лым нысандары, тұрғын үй-коммуналдық шаруашы-
лығы және елді мекендерді абаттандыру жұмыстары 
бойынша іске асырылады. Аталған бағытта жұмыссыз 
азаматтар мәселесі оң шешімін таппақ.

Онлайн-жиналысқа қатысқан азаматтардың басым 
көпшілігі мемлекет тарапынан берілген 42 мың 500 
теңге, «Біз біргеміз» қорының есебінен ұсынылған 50 
мың теңге төңірегінде сауалдар қойды. Жұмыс іздеп, 
кеңес алушыларға жауапты мамандар толық жауап 
берді.

Еңлік КЕНЕБАЙ

ЖҰМЫСПЕН ҚАМТУ 
ЖАЛҒАСАДЫ

ақы төлеуге қатысты жұмыстардың үзіліссіз жүргізілгенін 
тілге тиек етті. Кейбір жағдайда компания қызметкерлері тұр-
ғындарға телефон арқылы кеңес беріп, қажеттіліктерін шешіп 
отырды. Апаттық жағдайды болдырмау үшін арнайы бригада 
жасақталып, тәулік бойы кезекшілікте жұмыс атқаруда. 

Бүгінде Талдықорған қаласының маңындағы елді мекен-
дердегі  жеке тұрғын үйлерді табиғи газ желісіне қосу жұмысы 
қарқынды жүріп жатыр. Дегенмен, төтенше жағдайға байла-
нысты экономикалық жағынан қиындық көрген халықтың 
жағдайы бұл орайдағы жұмыстың қалыпты жүруіне кедергі 
келтіргені анық. Осы жағдайды ескерген «ҚазТрансГаз Аймақ» 
АҚ Жетісу өндірістік филиалы отбасылық жағдайы төмен, 
мүгедек, көпбалалы, жалғыз басты зейнеткер отбасыларға 
көмек қолын созып, олардың үйін газ желісіне тегін қосып 
беруді қолға алды. Осындай игілікті іс пен алғаусыз көмекке 
ризашылығын білдіріп жатқандар көп. 

– Мен «КазТрансГаз Аймақ» АҚ Жетісу өндірістік филиа-
лына ерекше алғысымды жеткізгім келеді. Аталған компания-
ның аймағымызды газдандыру жұмысымен айналысатынын 
естіп жүрсем де олардың жағдайы төмен отбасылардың үйін 
газ желісіне тегін қосып беретінін басында білген жоқпын. 
Үйге газ қосу туралы өтінішімді телефон арқылы жеткізіп, 
жағдайымды айтып едім, олар жағдайымды сұрастыра келе газ 
желісіне тегін қосып беруге көмектесетінін жеткізді. Ертесінде 
компанияның қызметкерлері келіп, газ қосылатын үйдің кар-
тасын сызып кетті. Оның ертесі дәнекерлеуші жігіттер келді 
де үш жылдан бері армандап жүрген ісімізді үш-ақ күннің 
ішінде жүзеге асырды, – дейді бірінші топтағы мүгедек, Есетов 
көшесіндегі 1 А үй, 1 пәтердің тұрғыны Тоқтарбек Әділбеков.

– Мен тұрғындардың табиғи газға қосылу мәселесіне 
қолдау танытқан «ҚазТрансГаз Аймақ» басшылығына риза-
шылығымды білдіремін. Табиғи газға қосылып, оның игілігін 

көріп жатқандар қатарының көбейіп келе жатқанына қуанамын. Міне, біз де сол 
қатарға қосылдық. Әрқандай жұмыс батыл бағыт, жүйелі жоспар арқылы жүзеге 
асады. Басқа саланы айтпасам да газдандыру жұмысы облыс басшысының тікелей 
қадағалауымен нәтижелі жүргізілуде, – дейді Еркін ауылы, Құрманғазы көше-
сіндегі 17 үйдің тұрғыны, зейнеткер, «Алтын алқа» иегері Әуесхан Мажайқызы.

– «ҚазТрансГаз Аймақ» АҚ Жетісу өндірістік филиалы қызметкерлерінің 
жұмыстағы жауапкершілігі мен газ желісін тартумен айналысатын мамандардың 
шеберлігін атап айтқым келеді. Менің үйіме газ желісін тартып берген жұмыс-
шылар барлық жұмысты сапалы жасап шықты, – дейді «Шығыс» шағынауданы, 
Шадрин көшесіндегі 22 үйдің тұрғыны Василий Сочинский.

Осындай алғысқа толы лебіздерін Қойшығұлов пен Хабибуев, Бегімжановтар-
дың отбасы мүшелері де білдірді. Алдағы уақытта бұл тізімнің ұзара түсері анық. 

Өндірістік филиалдың бас маманы Аслан Төлеутаев өз қаражатымен газ 
желісіне қосылып жатқандар қатарының да арта түскенін жеткізді. Ең бастысы, 
мұқтаж жандарға көмек пен қолдау көрсетіп, олардың алғысын алғаннан үлкен 
қуаныш жоқ шығар. Әсіресе, індет тарап, жұртты алаңдата бастаған тұста көрсе-
тілген көмектің маңызы зор.

Суретті түсірген Жұмабай МҰСАБЕКОВ

Суретті түсірген Жұмабай МҰСАБЕКОВ

Көксу ауданы, Бақтыбай ауылының тұрғыны 
Асия Ахметқызы ГЕМАДИЕВАНЫ 1 желтоқ-
сан туған күнімен құттықтаймыз! Сізге  мықты 
денсаулық, ғұмырлы жас, бала-шаға, немереле-
ріңіздің және туған-туыстарыңыздың ортасында 
аман-есен қуаныштарына ортақтасып жүре бері-
ңіз.

Бақ қонсын басыңызға таусылмайтын,
Өзендей өмір болсын сарқылмайтын.
Аспаның айлы түндей ашық болып,
Жүзіңнен нұр кетпесін жарқылдайтын.

Жүз жасап  қуанышқа кенеле бер,
Көбейсін немерелер, шөберелер.
Бақытты ана, әз әже атанғайсың,
Ұрпағыңмен мың жасап, көгере бер.

ТІЛЕК БІЛДІРУШІЛЕР: анасы, бауыр-
лары мен келіндері, сіңлісі, қыздары, не-

мерелері. 

Иә, заманында бір өл-
кенің тізгінін қолында ұс-
таған, өнерге жанашырлық 
танытып, өрендеріне айқын 
жол нұсқаған, Абылайдай 
даңқты ханның сара жолын 
жалғаған Тезек төренің есі-
мі ел есінде, тарих қатпа-
рында бедерленіп қалды. 
Әділдігімен әйгілі болған 
ол төрелігімен тектілік 
тұғырынан тақ сайлады. 
Оның белбаласы Құдияр-
хан да өз заманында ұлтын 
сүйгені үшін қысым көрген 
тұлға еді. Осынау қос тұл-
ғаның тағдырын, ерлігі мен 
өрлігін, өнегелі өмір тари-
хын облысымыздағы ақын-
дар жырға арқау етті.

Мүшәйраның қорытын-
ды салтанаты С. Сейфуллин 
атындағы облыстық әмбебап 
кітапханасында өтті. Рухани 
шара барысында алғашқы 
болып сөз алған облыстық 
мәдениет, архивтер және 
құжаттама басқармасының 
бөлім басшысы Төлеужан 
Ғұмаров ұлылардың есімін 
ұлықтау мақсатында ұйым-
дастырылған байқаудың 
мәні мен мазмұнына тоқтал-
ды. Өз кезегінде облыстық 
ішкі саясат басқармасының 
басшысы Ғалиасқар Сары-
баев, облыс әкімі аппараты 
талдау бөлімінің басшысы 
Бағдат Ақылбеков сөз алып, 

ұлы тұлғаларға арналған 
жыр додасында бағы жан-
ған ақындарға құтты бол-
сын айтып,  «Тезек Төре» 
қорындағы бабалар ұрпағы 
мен зиялы қауымға алғысын 
жеткізді. 

Облыстық жыр бәйгесін-
де қазылар алқасының төра-
ғасы міндетін атқарған көр-
некті ақын, ҚР Жазушылар 
және Журналистер одағы-
ның мүшесі, «Jetisy» газеті 
бас редакторының орынба-
сары Нүсіпбай Әбдірахым 
байқауға келіп түскен жыр-
лардың көркемдігіне, маз-
мұны мен тереңдігіне шолу 
жасап өтті. 24 ақынның ар-

нау өлеңдері мен поэмала-
рының арасында көркемдігі 
келісті емес, жеңіл жазылған 
жырлар да кездескенін атау-
сыз қалдырмады. Алайда 
сын садағына ілікпес нағыз 
көркем шығармалар да жа-
зылғанын, сол туындылар 
топ жарғанын жеткізді.

Үмітін үкілеп қос тұлғаға 
жыр арнаған облысымыздың 
түкпір-түкпіріндегі 8 ақын 
ынталандыру сыйлығына 
ие болды. Өз кезегінде кү-
реңбелдік 3 шайыр «Көрер-
мендер көзайымы» аталы-
мы бойынша марапатталды. 
Ал Кербұлақ ауданы атынан 
аламанға қосылған Азамат 

Ақылбеков жүлделі ІІІ 
орын иегері деп танылса, 
ІІ орын қапшағайлық Бе-
рік Байыловқа бұйырды. 
Ақындар аламанында өзі-
нің сырлы туындысымен 
Нұрлан Әбдібеков топ жа-
рып, жүлделі І орын ие-
гері деп танылды.  Шара 
соңында жүлделі үштіктен 
төбе көрсеткен қаламгер-
лер бәйгелі туындыларын 
мөлдірете оқыды.

Айта кетерлігі, мүшәй-
раға қатысқан ақындардың  
туындылары келер жылы 
жинақ болып жарық көреді 
деп күтілуде. 

          АРДА БИ 

РУХАНИЯТ

ЖЫР АРҚАУЫ – 
ҚОС ТҰЛҒА

Бабалардың ерлігі 
мен өрлігі қашанда қа-
зақтың қалам ұстаған 

перзентінің шығар-
машылығына арқау 

болып келген. Тұл-
ғатанудың ең басты 

алғышартын кешегі 
классик жазушылар 

мен адуынды ақындар 
қалады. Сондықтан 

да олардың ойлы 
туындыларының 

дені Алаштың аяулы 
перзенттеріне арнал-

ды. Бүгінде сол үдеріс 
жалғасын табуда. 

Жетісу жерін билеген 
Абылайдың тікелей 

ұрпағы саналған Тезек 
төренің 200 жылдығы 

мен оның ұлы, реп-
рессия құрбаны Құ-

диярхан Тезековтің 170 
жылдығына арналған 

облыстық жазба ақын-
дар мүшәйрасы біз 

сөз еткен толғамның 
топшысы десек те 

болатындай.

Талдықорған қаласының тұрғы-
ны жүз жасқа толды. Мерейтой ие-
сін құттықтау үшін облыстық білім 
және ғылым қызметкерлері кәсіподақ 
ұйымының төрағасы Мэлс Төлеп-
бергенов, төраға орынбасары Болат 
Тұрысбеков, педагогикалық еңбек ар-
дагерлері кеңесі төрағасының орын-
басары Мықтыбек Рахымбек арнайы 
үйіне барып, хал-жағдайымен таныс-
ты. 

Алакөл ауданының тумасы Анна 

Осы жерден тарихқа сәл 
шегініс жасайық. Ресейдің 
қазақ жерін  отарлауы  1731 
жылдан жедел жүре баста-
ды. Арқа, Алтай, Тарбағатай 
өлкесі, Жетісу 1850 жылға 
дейін түгелімен Ресей билі-
гіне өтті. Ресей енді назарын 
Орта Азияға бұра бастады. 
Ресейге өзі жаулап алған 
жерлерде  әскери  әрі  әкім-
шілік  шараларды  алаңсыз  
әрі  табанды  түрде  жүргізіп  
отыруы  үшін  тұрақты  жұ-
мыс істейтін байланыс жолы 
керек болды. Осы мақсатта 
1831 жылдан 1856 жылға 
дейін Семей  мен Верный 
(Алматы) аралығында 34 
байланыс бекеті салынды. 
Бекеттердің  арақашықты-
ғы  35-40  шақырым   шама-
сында  болды.  Бекетте Сібір 
казак корпусының 10-15 
жауынгері бір жыл  көле-
мінде қызмет етті. Олардың 
міндеті Семей мен Алматы 
аралығында сапарға шыққан 
орыс шенеуніктері мен әске-
ри  қызметкерлерді  бекеттен  
бекетке  жылдамдатып  және  
тоқтаусыз  жеткізіп отыру 
болды. 

Әр бекетте казарма, қо-
нақүй, атқора,  басқа да 
шаруашылық  нысандары  
орналасты.  Қапал  мен  Ал-
маты (Верный)  арасындағы 
12 бекеттің  бесеуі қазіргі 
Кербұлақ ауданы аумағында 
орналасқан жер –  Терісақ-
қан, Алтынемел, Қоянкөз, 
Қарашоқы, Шоқан  бекетте-
рі арқылы  алғаш  рет 1856 
жылы мамыр айының басын-
да полковник Хоментовский 
Ыстықкөл  экспедициясына  
қатысу  мақсатымен  өтеді.  
Көксу  мен  Шеңгелді  бе-
кеттері арасындағы далада 
қызғалдақтың  жайқала  өсіп  
тұрғанын, кей жерлерде бұл 

көріністің алаулаған отқа ұқса-
ғанын жазады. 

Қарашоқы бекетінен түн-
делетіп өтіп бара жатқан Шо-
қанға  арбакеш осы бекеттен 
оңтүстікке қарай бес шақы-
рым жерде қалыптас алатын 
жер  бар  екенін  жеткізеді.  
Жаңа  қазылып  алынған  кезде  
ол  өте  жұмсақ,  сол  себепті  
одан  түрлі  мүсіндер, ыдыс-
тар, оқ құятын қалып, бейіт 
басына қоятын тас, тағы басқа 
да заттар жасауға болатынын 
жеткізеді. Түн мезгілі болға-
ны себепті  Шоқанның қанша 
қызықса да бұл жерге баруға 
мүмкіндігі  болмайды. Ыс-
тықкөл  сапарынан қайтқанда 
Шоқан  Верный  мен  Қапал 
арасындағы бекеттер арқы-
лы өтеді. Іле бекетіне жақын  
жерде орналасқан Қапшағай 
шатқалына барып, ежелгі  
адамдардың  жартастарға  сал-
ған  суреттерін  қағазға түсіріп  
алады. Қазір  бұл  жартастар 
Қапшағай су қоймасының 
астында қалды. Бекетке келе 
салысымен тарантасқа тың 
аттарды шегіп, Шеңгелді беке-
тіне  келеді.  Ол төңіректен ор-
тағасырлық қалашықтың қи-
рандысын  көріп, бұл  жерден  
кәріз  құбырының  бір  құла-
шын  өзімен  бірге  ала  кетеді. 
Сол 1856  жылы ол  Қапалдан 
шығып Көксу  бекетіне  келе-
ді. Одан әрі Үйгентас, Қорғас, 
Сүйдін арқылы Құлжаға  бара-
ды. Құлжада  орыс  консулды-
ғында  үш  ай  қызмет  етеді. 
1858 жылы ол саудагер-көпес 
Әлімбайдың атын жамылып, 
әйгілі Қашқар сапарына атта-
нады. Қапалдан Алтынемел 
бекетіне келіп, Матай  тауын-
дағы жақсының асуы арқылы 
асып, Ілеге жетіп, ары қарай 
Қашқарияға өтеді. 

Осы сапар барысында 
Шоқан тоқтап, су ішті  деген 

ТАНЫМ

ШОҚАН БҰЛАҒЫ
Әр адам үшін туған өлкесінің тарихын 

білу – парыз. Бұл тарих ғалым Шоқан Уә-
лихановқа қатысты болса, оның маңызы 
тіпті арта түспек.   

Тәуелсіздік мерекесіне орай өт-
кізген ақындар байқауының марапат-
тау салтанаты Жаркент қаласындағы         
Ы. Алтынсарин атындағы орта мек-
тепте өтті. Жас ақындар мүшәйрасы-
ның аудандық іріктеу кезеңінде Абай 
атындағы орта мектептің жас маманы 
Ұлдана Бегімбекова І орын иегері деп 
танылды. Өз кезегінде Кішішыған 
орта мектебінің информатика пәнінің 
мұғалімі Талғат Әлімжанов ІІ орын, 
Айдарлы орта мектебінің математи-
ка пәнінің мұғалімі Әсел Алиева ІІІ 

бұлақ бүгінгі күні "Шоқан 
бұлағы" аталады. Бұл бұлақ 
Басши ауылдық округі айма-
ғында орналасқан. Ал, Шо-
қанның біздің  өңірге  келесі  
келуі 1864 жылғы полков-
ник  Черняевтің жаулаушы 
экспедициясына қатысуына 
байланысты болды. Ресей 
империясы  сол жылы Орта 
Азияны жаулап алу мақса-
тында Верныйда  экспеди-
циялық  корпус  жасақтайды. 
Оған бүкіл Ресейден әскери 
мамандар жұмылдырылды. 

Шоқан да әскери маман 
ретінде осы  шараға шақыры-
лады. Шоқан әскерилердің 
жергілікті халыққа  көрсет-
кен озбырлығына қарсылық 
ретінде әрі денсаулығына  
байланысты сол жылдың 10 
маусымында кері оралады. 
Көп кешікпей Шанқанайда 
отырған Тезек төре ауылына 
келеді. Ауруының асқынуы-
на байланысты Қапалға ба-
рып, емделіп қайтады. Осы  
жерде Тезек  төренің  қа-
рындасы  Айсараға  үйленіп,  
қыстап  қалады. 1865 жылы  
сәуір  айында  қайтыс  бола-
ды.  Сүйегі  қазіргі  Шоқан  
ауылынан  оңтүстікке  қарай  
4-5  шақырым  жерде  орна-
ласқан Көшен тоғаны деген 
жердегі төрелер қорымына  
қойылады. Кейіннен Жетісу 
өлкесін басқарып жүрген ге-
нерал  Колпаковский Шоқан 
бейітінің басына ақ мәрмәр-
дан тас орнатады.  Ал, 1958 
жылы сол  жерге  граниттен  
биік  ескерткіш  қойылып,  
бүйіріне  Шоқанның  ба-
рельефі  орын тебеді. Қазір-
гі таңда Шоқан  ауылында  
ғалымның музей-үйі жұмыс 
істеп тұр. 

Міне, Шоқанның  біздің 
өңірде қалдырған ізі осын-
дай.   

Гүлзана 
СЕРГЕБАЕВА,  

Қарашоқы  орта  
мектебінің 

тарих  пәні  мұғалімі
Кербұлақ ауданы

орын иегері деп танылды. Басқа қаты-
сушылар белсенділік танытқаны үшін 
Алғыс хатпен марапатталды. Панфи-
лов аудандық кәсіподақ филиалының 
төрағасы М. Тұрлыбеков марапаттар-
ды табыстап, жыр жазатын жас ұстаз-
дарға жақсы тілегін білдірді. 

Жалынды жыр жазып, жас ақын-
дар мүшәйрасында топ жарған ақын  
ережеге сәйкес облыстық байқауға 
жолдама алды.

Мырзағали НҰРСЕЙІТ
 Панфилов ауданы 

Тимофейқызы еңбек жолын білім беру 
мекемесінде мұғалім болып бастап, 
түрлі лауазымда ұстаздық қызметті 
абыроймен атқарды. Еңбегі еленіп, 
аудандық, қалалық және облыстық 
деңгейдегі марапаттарды иеленген. 
Ұлағатты ұстаз екі қызды тәрбиелеп, 
олардан 4 немере, 5 шөбере көрген. 
Бүгінгі күні абыз ананың қыздары 
мен немерелері ізін жалғап, ұстаздық 

жолда аянбай еңбек етіп келеді. 
Кейуананы құттықтаған кәсіп- 

одақ өкілдері жылы лебіздерін біл-
діріп, бағалы сыйлықтарын табыс 
етті.  Әжей де өз кезегінде ғұмыры-
ның мәнді де мағыналы шақтарын 
айтып, көрсетіліп жатқан құрметке 
алғысын білдірді. Еңбегін елеп ға-
сырлық мерекесімен құттықтаған 
азаматтарға ақ батасын да берді. 

ӨНЕГЕ

Шәкірттерін білім 
нәрімен сусындатып, 

тәлім-тәрбие беру, жақсы 
қасиеттерді бойына дары-

тып, адамгершілік рух-
та бағыт-бағдар беруде 

мұғалімдердің еңбегі зор.  
Осы салада жұмыс істеп, 

ғасыр жасаған ұстазда-
рымыз саусақпен санар-

лық. Солардың қатарын-
да Анна Шевелева есімді 

ұлағатты жан бар. 

